
ፈስቲቫል ኤርትራውያን ነበርቲ ሃገራት ስካንዲናቪያ ብልዑል ድምቀት ተኻይዱ
መበል 26 ዓመታዊ ፈስቲቫል 

ኤርትራውያን ነበርቲ ሃገራት ስካንዲናቪያ፡ 
”ውሕስነት ሰላም ብመኸተ” ብዝብል 
ቴማ፡ ካብ 25 ክሳብ 28 ሓምለ - ስጥመት 
ኤርትራዊ ማሕበረ-ኮማትን ኤርትራዊ 
ክብሪታትን ብዘንጸባርቕ መደባት፡ 
ብልዑል ድምቀት ተኻዪዱ።
እቲ ብድባብ ዓወት ቢንያም ግርማይ 

ኣብ ቱር-ደ-ፍራንስን ዝኽሪ መበል 50 
ዓመት ምጅማር ፈስቲቫል ቦሎኛን 
ማዕሪጉ ዝቐነየ - ብኣሽሓት ዝቚጸሩ 
ዜጋታትን መሓዙት ኤርትራን ካብ 
ሽወደን፡ ዴንማርክ፡ ኖርወይ፡ ፊንላንድ፡ 
ጀርመን፡ ዓዲ-እንግሊዝ፡ ስዊዘርላንድን 
ካልኦት ሃገራትን ዝነገድዎ ሃገራዊ 
ምትእኽኻብ፡ ካብ ናይ ዝሓለፈ ዓመታት 

ዝዓዘዘ ተሳትፎ ከምእተራእየሉ፡ ሽማግለ ሃገራዊ በዓላት ስካንዲናቭያ ሓቢራ።
ኣብ’ቲ ንዓበይቲ፡ መንእሰያትን ህጻናትን ብዝተዳለወ መደባት፣ ከምኡ’ውን 

ኣብ ብዙሕነት ንዘሎ ሓድነትን ጽባቐን ህዝቢ ኤርትራ ብዝገልጽ 
መሰናድኦታት ዝማዕረገ ፈስቲቫል፡ ሓላፊ ህዝባውን ኮማውን ጉዳያት ኣቶ 
መሓመድ-ዓሊ መሓመድ-ስዒድ፡ ኣብ ህልው ኩነታትን መንግስቲ ኤርትራ 
ሒዝዎም ኣብ ዘሎ ናይ ቀረባን ርሑቕን መደባትን ዘተኰረ ሰፊሕ ሰሚናር 
ሂቡ።
ህዝብን መንግስትን ኤርትራ፡ ብሓያል ናይ መኸተ ያታኦም ንኹሉ 

ተጻብኦታት ወጊኖም ሰላሞም ብምውሓስ፡ ብምሉእ ኣድህቦ ኣብ መደባት 
ህንጸት ዘተኲሩሉ እዋን ከምዝኣኸለ ዝሓበረ ኣቶ መሓመድ-ዓሊ፡ ዜጋታት 
ውዳቤታቶም ኣሐዪሎም ኣበርክቶኦም ከዕዝዙ ኣዘኻኺሩ።  
ብዘይካ’ዚ፡ ሓላፊ ቈንስላዊ ጉዳያት ኣቶ የማነ ገብረኪዳን፡ ንስሉጥነት 

ኣገልግሎት - ዜጋታት ኪኽተልዎም ኣብ ዘለዎም ኣገባባት መብርሂ ክህብ 
እንከሎ፡ ምሁራት ዜጋታት ሞያዊ ኣስተምህሮታት ወዲቦም። 
እቲ ንኣርባዕተ መዓልታት ዝቐጸለ ፈስቲቫል፡ ካብ ኤርትራ ዝኸደት 

ጉጅለ ባህሊ ’ሪም’፡ ኣብ ኤውሮጳ ብዝቕመጡ ስነ-ጥበበኛታት ዝቘመት 

ማእከል - ኣባላት ክፍለ-ሰራዊት 24 ናይ ምግራብ ስራሓት ኣካዪዶም

ሰእሊ -  ዮናታን የዕብዮ ሰእሊ -  ዮናታን የዕብዮ 

ኣባላት ክፍለ-ሰራዊት 24፡ ካብ 
መጀመርታ ወርሒ ሓምለ ጀሚሮም፡ 
ኣብ ዞባ ማእከል - ናይ ምግራብን 
ምዕቃብ ማይን ሓመድን ወፈራዊ 
ስራሓት ኣካይዶም።
እቶም ብብርጌድ ደረጃ ዝተወደቡ 

ኣባላት ሓይልታት ምክልኻል፡ ኣብ 
ከባቢታት ማይ-ድምነት፡ ዓዲ-ንፋስ፡ 
ድርፎን በለዛን ብዘሰላሰልዎ ወፈራታት 
ምግራብን ምፍዋስ ማይ-ኩዖታትን፡ 18 
ሽሕ ሜትሮ ኩቦ ቅናታዊ ዛላ ክሰርሑ 
እንከለዉ፡ 6 ሽሕ ጐዳጉዲ ብምዃዓት 
ድማ ፈልሲታት ተኺሎምሉ። 
እቲ ዕላማ፡ ምርግጋጽ ድሕነትን ዕቃበን 

ኣከባቢ ምዃኑ ዝሓበረ ኣዛዚ ብርጌድ 
ሜጀር ደብሮም ገብረመድህን፡ እቲ 
ዝተተኽለ ፈልሲታት ገረብ - ኣብ’ቲ 
ዝድለ ደረጃ ክሳብ ዝበጽሕ ክከታተልዎ 
ምዃኖም ኣረጋጊጹ።

ኣወሃሃድቲ ናይ’ቲ መደብ 
ድማ፡ ኣብ ሰሙን ሰለስተ ግዜ 
እናወፈሩ ዝገብርዎ ዘለዉ 
ስራሕ፡ ብዝሓየለ መልክዑ 
ክቕጽልዎ ምዃኖም ገሊጾም።
ኣብ ጨንፈር በዓል-ስልጣን 

ኣግራብን እንስሳ ዘገዳምን ዞባ 
ማእከል ክኢላ ልምዓት ኣግራብ 
ኣቶ ሚኪኤለ ኣብርሃም፡ 95 
ሚእታዊት ናይ’ቲ ክትግበር 
ዝተወጠነ መደብ ከምእተሳለጠ 
ገሊጹ።
እዚ ከም’ዚ ኢሉ እንከሎ፡ 

ኣባላት ክፍለ-ሰራዊት 63ን 
ቤት-ጽሕፈት ሕግን ስርዓትን 
ዓዲ-ኣበይቶን እውን፡ ተመሳሳሊ 
ንጥፈታት ከካይዱ ከምዝቐነዩ 
ተፈሊጡ።

 ኣስታት 31,000 
ፓውንድ ተወፍዩ

ኤርትራውያን ነበርቲ ዓባይ-ብሪጣንያ፡ 
ማዕከን ሕድሪ ሰማእታት ንምስሳን፡ 
ብውልቂን ብሓባርን - ኣስታት 31,000 
ፓውንድ ወፍዮም።
በዚ መሰረት፡ ነበርቲ ለንደን 17,537 

ፓውንድ፡ ካርዲፍን ኒውፖርትን 3,230 
ፓውንድ፡ ማንቸስተር 3,000 ፓውንድ፡ 
ቤርሚንግሃም 2,290 ፓውንድ፡ ሊቨርፑል 
2,000 ፓውንድ፡ ሊድስ 1,355 ፓውንድ፡ 
ሸፊልድ 677 ፓውንድ፡ ነበርቲ ኮቨንትሪ 
ድማ 500 ፓውንድ ከምዝወፈዩ፡ ካብ 
ቤት-ጽሕፈት ህዝባውን ኮማውን ጉዳያት 
ዝበጽሓና ሓበሬታ ኣረዲኡ።

ዛሕሊ ወይ ዝናብ ምስ ጉንፋዕ ዛሕሊ ወይ ዝናብ ምስ ጉንፋዕ 
ምትእስሳር ኣለዎዶ?ምትእስሳር ኣለዎዶ?

ጉጅለ ’ኣለናልኪ’ን ካብ ከተማ ሳንዲቪከን ዝመጽአት ጉጅለ ባህሊ ጃጓርን ብዘቕረባኦ 
መሰናድኦታት ደሚቑ ቀንዩ።

ዕላል ምስ ዕላል ምስ 
ገዲም ገዲም 

ተጋዳላይ ተጋዳላይ 
ሳልሕ ሳልሕ 

(ብርዚ)(ብርዚ)

ብዛዕባ ሕብርታትብዛዕባ ሕብርታት
“ውሕስነት መኣዛዊ መግቢ “ውሕስነት መኣዛዊ መግቢ 

ንኹሉ ኣብ ኩሉ”ንኹሉ ኣብ ኩሉ”
ዩናይትድ፡ ካብ ዝፈረሓቶ . . . ዩናይትድ፡ ካብ ዝፈረሓቶ . . . 

ጥዕናጥዕናጥዕናጥዕና
ሱሌማን ኣሕመድሱሌማን ኣሕመድ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ዛሕሊ ወይ ዝናብ ምስ ጉንፋዕ ምትእስሳር ኣለዎዶ?ጉንፋዕ ብቫይረስ እዩ ዝስዕብ። ብዛሕሊ 
ወይ ብዝናብ ኣይኮነን። ይኹን’ምበር፡ ንነዊሕ 
ሰዓታት ንዛሕሊ ወይ ንዝናብ ምቅላዕ፡ ሕማም 
ናይ ምጽዋር ዓቕምና ስለ ዘዳኽሞ፡ ብጉንፋዕ/
ሰዓል ይኹን ብኻልኦት ዓይነት ሕማማት 
ብቐሊሉ ክንጥቃዕ ንኽእል ኢና። 
ኣብ 2022 ዝተኻየደ መጽናዕቲ ከም ዘነጽሮ፡ 

ንዛሕሊ ወይ ንዝናብ ምቅላዕ ንሙቐት 
ሰብነትና ካብ ንቡር ዓቐኑ ስለ ዘጉድሎ፡ 
ንስርዓተ ምክልኻል ሕማም ኣካላትና ብኣሉታ 
ይጸልዎ። በዚ ድማ ሰብነትና ንሕማም ብቐሊሉ 
ዝተቓልዐ ይኸውን። 

ብኸመይ ደኣ ጉንፋዕ ንሓምም?ብኸመይ ደኣ ጉንፋዕ ንሓምም?
ጉንፋዕ ብ’ቫይረስ’ ዝመሓለልፍ ሕማም 

ኮይኑ፡ ንላዕለዋይ ክፋል ስርዓተ-እስትንፋስ 
የጥቅዕ። በዚ ሕማም ዝተለኽፈ ሰብ - ክዛረብ፡ 
ክስዕል ወይ ክህንጥስ እንከሎ ምስ ዘውጽኦ 
እስትንፋስ ብዝዝርግሑ ቫይረስ፡ ንኻልእ ሰብ 
ይልክም። 
ኣብ ደቂ-ሰብ ብብዝሒ ካብ ዝርአ ዓይነት 

ሕማም - ጉንፋዕ/ሰዓል ምዃኑ ሕክምናዊ 
ጸብጻባት የመልክቱ። ጉንፋዕ ብፍላይ ኣብ ግዜ 
ሓጋይን ክረምትን ኣብ ዝርአ ምቅይያር ክሊማ 
ገኒኑ ይርአ። ድኹም ሕማም ናይ ምጽዋር 
ዓቕሚ ንዘለዎም ሰባት ዝያዳ የጥቅዕ። ህጻናትን 
ሽማግለታትን ብብዝሒ ጉንፋዕ ዘጥቅዖም 
ኣካል ሕብረተሰብ እዮም። ብገምጋም ሓደ 
መንእሰይ ኣብ ዓመት ክልተ ሳዕ ጉንፋዕ 
ክሓምም እንከሎ፡ ህጻናት ኣብ ዓመት ካብ 6 
ክሳብ ሸሞንተ ሳዕ በቲ ሕማም ከም ዝልከፉ 
መጽናዕትታት የረድኡ። 
ዛጊት ንጉንፋዕ ተባሂሉ ብፍሉይ ዝዳሎ 

መድሃኒት የለን። ብግቡእ ኣእዳውና 
ብምሕጻብ፣ ኣዒንትና፡ ኣፍናን ኣፍንጫናን 
ብዘየጽረናዮ ኣእዳው ዘይምትንካፍ፣ በቲ ሕማም 
ካብ ዝተለኽፉ ሰባት ምእላይ ነቲ ሕማም 
ንምክልኻል ክንገብሮም ካብ ዝግበኣና 
መሰረታውያን ሜላታት ፍወሳ እዮም። 
ብጉንፋዕ ዝተለኽፈ ሰብ፡ ካብ ክልተ 

መዓልታት ኣብ ዘይነውሕ ግዜ ምልክታት 
ናይቲ ሕማም ከርኢ ይጅምር። ገለ ካብቶም 
ምልክታት ምስዓል፡ ምሕርሓርን ምቚሳልን 

ጎረሮ፡ ዘየቋርጽ ጸረርታ ኣፍንጫ፡ ተደጋጋሚ 
ምህንጣስ፡ ሕማም ርእሲ፡ ረስኒ ወዘተ እዮም። 
እቲ ግዳይ ግቡእ ክንክን ምስ ዝገብር፡ ኣብ 
ውሽጢ 7 ክሳብ 10 መዓልታት ክሓዊ 
ይኽእል። ገለ ካብቶም ምልክታት ግና፡ ክሳብ 

ሰለስተ ሰሙን ይቕጽሉ እዮም። ኣብ ገሊኦም 
ክሳብ ኒሞንያ ክምዕብል ይኽእል እዩ። እዚ 
ግቡእ ክንክን ምስ ዘይረክብ ክኽሰት ዝኽእል 
ሕማም ኮይኑ፡ ብፍላይ ኣብ ህጻናት ገኒኑ 
ይርአ።
ኣብ መብዛሕኡ ኩነት፡ ጉንፋዕ ባዕልና 

ብባዕልና ክንፍውሶ ይከኣል እዩ። ኣብ ገለ 
ኩነታት ግና፡ ጉንፋዕን ንሱ ዘስዕቦ ሕልኽላኻትን 
ናብ ከቢድ ጥዕናዊ ጸገም ከብጸሓና ይኽእል። 
ብሰንኪ ጉንፋዕ ናብ ከቢድ ጥዕናዊ ጸገም 
ክበጽሑ ዝኽእሉ ሰባት፦
=> ትሕቲ 5 ዓመት ህጻናት፡
=> ልዕሊ 65 ዓመት ዝዕድሚኦም ሰባት፡
=> ነፍሰ-ጾራትን ካብ ዝሓርሳ ሰሙናት 

ዘቑጸራ ደቂ-ኣንስትዮን፡
=> ድኹም ተፈጥሮኣዊ ስርዓተ-ምክልኻል 

ሕማም ዘለዎም ሰባት፡
=> ከም ኣዝማ፡ ድኻም ልቢ፡ ሕማም ሽኮር፡ 

ሕማም ኩሊት ወዘተ ዝኣመሰሉ ሕዱር 
ሕማም ዘለዎም ግዳያት፡
=> ከስዓት ሰባት ወዘተ እዮም።
ምልክታት ጉንፋዕ ምልክታት ጉንፋዕ 
ምልክታት ጉንፋዕ ክገሃድ፡ ውሑዳት 

መዓልታት እዩ ዘድልዮ። እቲ ምልክታት’ውን 

ሳሕቲ ሃንደበት ይመጽእ እዩ። ነቲ ምልክታት 
ኣነጺርካ ምፍላጥ ኩነታትካ ብቐሊሉ 
ክትፍውስ የኽእለካ። 
ናይ ኣፍንጫ ምልክታት፦
= ምዕፋን፣ ጸቕጢ ኣብ ሰርኖ፣ ጸረርታ፣ 

ጉድለት ናይ ምሽታት ዓቕሚ፣ ምህንጣስ 
ወዘተ እዮም።

ምልክታት ኣብ ርእሲ፦ምልክታት ኣብ ርእሲ፦
= ተደጋጋሚ ምንባዕ፣ ተደጋጋሚ ሕማም 

ርእሲ፣ መቑሰልቲ ናይ ጎሮሮ፣ ተደጋጋሚ 
ሰዓል፣ ዓኽታ ወዘተ።
ምልክታት ኣብ መላእ ሰብነት፦
= ምስልካይን ሓፈሻዊ ድኻምን፣ ቁሪ ቁሪ 

ምባል፣ ቃንዛ ሰብነትን ቅርጥማትን፣ ረስኒ፣ 
ቃንዛ ኣፍልቢ፣ ኣዕቕሚቚካ ከተስተንፍስ 
ዘይምኽኣል ወዘተ። 

ፍወሳ ጉንፋዕ ንኣባጽሕ፦ፍወሳ ጉንፋዕ ንኣባጽሕ፦
ምልክታት ናይ ጉንፋዕ ምስ ዝህልወካ፡ 

ብኸመይ ትፍውሶን ግቡእ ዕረፍቲ ትረክብን 
ክትሓስብ ዝበለጸ እዩ። ፍወሳ ጉንፋዕ ኣብ 
ክልተ ደረጃታት መቒልካ ክርአ ይከኣል። 

ሕክምናሕክምና
ጉንፋዕ ንምፍዋስ ብሓካይም ዝወሃብ 

ምኽርን ፍወሳን ክህሉ ይኽእል እዩ። እዚ፡ 
ኩነታት ናይቲ ሕማም ከቢድ ምስ ዝኸውን 
ጥራይ ክንወስዶ ዝግበኣና ኣማራጺ ምዃኑ 
እዩ ዝምከር። 

ዘቤታዊ ፍወሳዘቤታዊ ፍወሳ
እቲ ኣዝዩ ውጽኢታዊ ዝኾነ ዘቤታዊ 

ፍወሳ ጉንፋዕ፡ ጨው ዘለዎ ማይ ኣብ ጎረረኻ 
ጎራዕራዕ ምባል፡ እኹል ዕረፍቲ ምርካብ፡ 
ካብ ድርቀት ንምክልኻል ብብዝሒ ፈሳሲ 
ምውሳድ እዩ። 
ልዑል ጸቕጢ ደም ምስ ዝህልወካ፡ ጉንፋዕ 

ንምክልኻል ዝሕግዝ ዝኾነ መድሃኒት ቅድሚ 
ምውሳድካ ንሓኪም ከተማኽር ይግባእ። 
‘ዲኮንገስታንት’ (decongestant) ዝተባህሉ 
ጉንፋዕ ንምፍዋስ ዘኽእሉ መድሃኒታት፡ 
ሻምብቆታት ደም ናይ ምጽባብ ባህሪ 
ኣለዎም። ስለ’ዚ፡ ንጸቕጢ ደም መሊሶም 
ከብእስዎ ስለ ዝኽእሉ ተወሳኺ ጥዕናዊ ጸገም 
ክፈጥሩ ተኽእሎታት ኣሎ። 
ዘቤታዊ ፍወሳ ጉንፋዕ ንህጻናትዘቤታዊ ፍወሳ ጉንፋዕ ንህጻናት
‘Food and Drug Administration - 

FDA’ ዝተባህለ ኣመሪካዊ ትካል ምቁጽጻር 
ምሕደራ መግብን መድሃኒትን፡ “ጉንፋዕ 
ዝሓመሙ ትሕቲ 4 ዓመት ዝዕድሚኦም 
ህጻናት፡ ብመድሃኒት ክፍወሱ የብሎምን” ክብል 
እዩ ዝመክር። ዳርጋ ኩሎም ሓካይም’ውን ነዚ 
ሓቂ’ዚ ይሰማምዕሉ እዮም። ጉንፋዕ ናይቲ 
ህጻን ብኸመይ ክትፍውሶ ከም ዘለካ ንምፍላጥ 
ምስ ዝኸብደካ ግና፡ ናብ ሓኪም ኬድካ ግቡእ 

ምኽሪ ክትወስድ እዩ ዝምረጽ።
ንህጻናት ዘጥቅዐ ጉንፋዕ በዞም ዝስዕቡ ዘቤታ 

ኣገባባት ክትፍውሶም ይከኣል፦
ዕረፍቲ - ጉንፋዕ ዝሓዞም ህጻናት ካብ’ቶም 

ዘይሓዞም ናይ ምፍዛዝ፡ ሰብነቶም ድማ ናይ 
ምንዳርን ምልክታት የርኢ እዩ። ስለዚ ካብ 
ትምህርቲ ከም ዘብኩሩ ብምግባር፡ ኣብ ገዛ 
ደቂሶም እኹል ዕረፍቲ ክረኽቡ ክትጽዕር 
የድሊ። 
ኣካላቶም ምጥላል - ጉንፋዕ ዘጥቅዖም 

ህጻናት ብብዝሒ ፈሳሲ ክወስዱ ኣለዎም። 
ጉንፋዕ፡ ሰብነቶም ቀልጢፉ ከም ዝደርቕ ስለ 
ዝገብር፡ ብብዝሒ ፈሳሲ ኣብ ምሃብ ግቡእ 
ቆላሕታ ክንገብር ኣለና። ኣብ ክንዲ ዝሑል 
ልብጥ ዝበለ ማይ ብብዝሒ ከም ዝሰትዩ 
ምግባር ጽቡቕ እዩ። ውዑይ ፈሳሲ ከም ሻሂ 
ወይ ጸባ’ውን ሓይሊ ክህቦም ስለ ዝኽእል 
ጽቡቕ እዩ። ቃንዛ ጎሮሮ ኣብ ምህዳእ’ውን 
ይሕግዞም።  
መግቢ - ጉንፋዕ ዝሓዞም ህጻናት ከም’ቶም 

ኣብ ጽቡቕ ጥዕና ዝርከቡ ናይ ምጥማይ 
ስምዒት ኣይስምዖምን እዩ። ስለ’ዚ፡ ብግቡእ 
እናተኸታተልና መኣዛ ዘለዎም መግብታትን 
ፈሰስትን ደጋጊምና ክንህቦም ኣለና። መረቕን 
ስብቆን ዝበለጹ ኣማራጺታት እዮም። 
ጨው ብዘለዎ ማይ ጎረርኦም ምሕጻብ - 

ዋላ ጽቡቕ ስምዒት ዘለዎ ኣይኹን’ምበር፡ 
ጨው ዘለዎ ልብጥ ዝበለ ማይ ጎረርኦም ከም 
ዝሓጽቡ ምግባር ጽቡቕ እዩ። 
ብውዑይ ማይ ምሕጻብ - ብውዑይ ማይ 

ሰብነቶም ምሕጻብ፡ ብሰንኪ ጉንፋዕ ንዝመጽእ 
ረስኒ፡ ቃንዛ ሰብነትን ቅርጥማትን ከህድእ ከም 
ዝኽእል ይግለጽ። 

ቫይረስ ናይ ጉንፋዕ ኣብ ውሽጢ ሰብነና ቫይረስ ናይ ጉንፋዕ ኣብ ውሽጢ ሰብነና 
ንኽንደይ መዓልታት ይጸንሕ?ንኽንደይ መዓልታት ይጸንሕ?
ጉንፋዕ ብቫይረስ ዝስዕብ ረኽሲ ኮይኑ፡ 

ንላዕለዋይ ስርዓተ-እስትንፋስ የጥቅዕ። 
ኣስተብህል፡ ቫይረስ ብመድሃኒት ጸረ-ባክተርያ 
(antibiotics) ኣይፍወስን እዩ። 
ጉንፋዕ ዘስዕብ ቫይረስ ኣብ ሰብነትና 

ክጸንሓሉ ዝኽእል እዋን፡ ብእንገብሮ ኣገባብ 
ፍወሳን ክንክንን ክፈላለ ይኽእል እዩ።
ኣብ መብዛሕትኡ ኩነታት ጉንፋዕ ካብ 7 

ክሳብ 10 መዓልታት እዩ ዝጸንሕ። ከከም 
ኩነታት ጥዕናን ዓቕሚ ተጻዋርነት ናይ’ቲ ሰብ፡ 
እቲ ግዜ ካብዚ ዝተጠቕሰ ክውሕድ ወይ 
ክበዝሕ ይኽእል። 
እቲ ጉንፋዕ ካብዚ ዝተጠቕሰ እዋን ንላዕሊ 

ንብዝሕ ዝበለ መዓልታት ምስ ዝጸንሕ 
ግና፡ ናብ ሓኪም ምኻድ ከም ዘድልየካ 
ኣይትዘንግዕ። እቲ ምልክት ንነዊሕ እዋን ምስ 
ዝጸንሕ፡ ምናልባት ናይ ኢንፍልወዛ ወይ ጸገም 
ናይ ጎሮሮ ክኸውን ይኽእል እዩ። 

ቅድመ ምክልኻል ካብ ሕማም ጉንፋዕ

ጉንፋዕ ቀሊል ሕማም ይኹን’ምበር፡ ምስ 
ዝሕዘካ ከቢድ ጸገም እዩ ዝፈጥር። ሓንሳብ 
ምስ ዝሕዘካ’ውን ብግቡእ ምስ ዘይትከታተሎን 
ምስ ዘይትፍውሶን ብቐሊሉ እዩ ዝላባዕ። 
ዘይ ከም ኢንፍልወንዛ፡ ጉንፋዕ ንምክልኻል 
ኣቐዲምካ ዝውሰድ ክታበት የለን። ጉንፋዕ 
ኣብ ዝረኣየሉ ወቕቲ ነዞም ዝስዕቡ ምኽርታት 
ብግቡእ ብምክትታል ግና፡ ክተከላኸሎን ካብ 
ምልባዕ ክትዓግቶን ይከኣል፦
ብግቡእ ኣእዳውካ ምሕጻብ - ኣእዳውካ 

ብማይን ሳሙናን ብግቡእ ምሕጻብ፡ ሕማም 
ዘስዕቡ ታህዋስያን ንኸይላብዑ ዝገብር ዝበለጸ 
ኣገባብ እዩ።   
ብግቡእ መግቢ ምውሳድ - ምስ እንሓምም 

መግቢ ናይ ምውሳድ ድሌትና ዕጽው 
እዩ ዝኸውን። ይኹን’ምበር፡ ብፍላይ ኣብ 
እንሓመሉ እዋን፡ ኣካላትና ካብ መግቢ ዝያዳ 
ጸዓት (energy) ከም ዘድልዮ ኣይትዘንግዕ። 
እዞም ዝስዕቡ መግብታት ጉንፋዕ ኣብ 
ዘጥቅዓና ክንወስዶም ዝበለጹ እዮም። 
ከም ሻሂ ዝኣመሰሉ ውዑያት ፈሰስቲ፡ 

ንሕማም ጉንፋዕ ንምጥፋእ ዝበለጹ እዮም። 
መዓር ብሰዓል ንዝመጽእ ዓኽታ ናይ ምጽራይ 
ባህሪ ኣለዎ። ዝንጅብል፡ ናይ ምቅጻል ባህሪ ስለ 
ዘጥፍእ ጉንፋዕ ኣብ ዝሕዘና ክንወስዶ ዝበለጸ 
እዩ። 
ከም ርግኦ ዝኣመሰሉ ጠቐምቲ ባክተርያ 

ዘለዎም መግብታት ምውሳድ፡ ካብ ሕማም 
ጉንፋዕ ንክልኻል ዘኽእል ኣገባብ እዩ።
ብጉንፋዕ ካብ ዝተለኽፉ ሰባት ምርሓቕ - 

ጉንፋዕ ዝሓዞም ሰባት ንቤት-ትምህርቲ ካብ 
ምኻድ ክኽልከሉ ዝግበር ሓደ ምኽንያት 
እቲ ሕማም ንኸይላባዕ እዩ። 
ክትስዕል እንከለኻ ኣፍካ ምሽፋን - ጉንፋዕ 

ኣጥቂዑካ ምስ ዝህሉ ናብ ሰባት ክትቀርብ 
ጽቡቕ ኣይኮነን። ምስ እትስዕል’ውን ኣፍካን 
ኣፍንጫኻን ብመንዲል ክትዓጽዎ ይምረጽ። 
ብጉንፋዕ ዝያዳ ተጠቃዕቲ መን እዮም?
ዝኾነ ኩነታት ብጉንፋዕ ክትጥቃዕ ዘለካ 

ተኽእሎ የብእሶ እዩ። ገለ ካብኡ፦
ዝተወሰኑ ወቕትታት ናይ ዓመት - ጉንፋዕ 

ኣብ ዝኾነ እዋን ክርአ ይኽእል እዩ። 
መብዛሕትኡ እዋን ግና፡ ኣብ ግዜ ዛሕልን 
ምቅይያር ክሊማን ይርአ።
ዕድመ - ትሕቲ 6 ዓመት ህጻናት ብጉንፋዕ 

ዝያዳ ተጠቃዕቲ እዮም። 
ኣከባቢ - ብዙሓት ሰባት ኣብ ዝእከብሉ ከባቢ 

ምስ እትህሉ፡ ብጉንፋዕ ብቐሊሉ ተጠቃዒ 
ኢኻ። 
ድኹም ስርዓተ-ምክልኻል ሕማም ዘለዎም 

ሰባት -  ብሕዱር ሕማም እትሳቐ ምስ 
እትኸውን ብጉንፋዕ ዝያዳ ተጠቃዒ ኢኻ። 
ኣትከኽቲ - ኣትከኽቲ ሽጋራ ብሕማም 

ጉንፋዕ ክጥቅዑ ዘለዎም ተኽእሎ ዝለዓለ እዩ። 

ምንጪ፦ health lineምንጪ፦ health line



ሓዳስ   ኤርትራ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

2 ነሓሰ 2024 - ገጽ 3 መበል 33 ዓመት ቁ.289

ዕላል ምስ ገዲም ተጋዳላይ ሳልሕ (ብርዚ)
መኣረምታ፤ ኣብ ካልኣይ ክፋል ዕላለይ፡ 

ምቛም ቦጦሎኒታት ኣብ 1976 እዩ ነይሩ፡ 
ምባል ተሪፉ፡ “ኣብ ሓምለን ነሓሰን 1975 
ነይሩ” ተባሂሉ ክእረም፣ ውጩ ዝሓዛ 
ቦጦሎኒ-2 ምባል ተሪፉ፡ ስዒድ ባርህ (ወዲ 
ባርህ) ዝሓዛ ቦጦሎኒ-2 ተባሂሉ ክንበብ 
ምስ ናይ ይቕረታ አብርህ። መኣረምታ 
ንዝለኣኹ ኵላቶም ብጾተይ ከኣ ምስጋና! 
ሳልሕ ብርዚ።
‘ብርዚ’ ዝብል መጸውዒ ሳጓኻ እንድ’ዩ ብርዚ’ ዝብል መጸውዒ ሳጓኻ እንድ’ዩ 

ሓቀይ?ሓቀይ?

እወ፣ በርሀ ጻዕዳ ዘውጽኣለይ ሳጓ እያ። 
ንዕኡን ካልኦት ስውኣት ብጾትን ስለ 
እተዘኻኽረኒ ድማ እፈትዋ እየ። በርሀ 
ነዛ ቃል’ዚኣ ከጥብቐለይ ከሎ ንባዕለይ 
እናኽዝክሮ ባህ ዝብሉኒ ፍጻሜታት 
ይራኣዩኒ። እቲ ግዜ ኣብ 1976 ኣቢሉ እዩ። 
ቦጦሎኒና ካብ ዓድታት ጽልማ ናብ ሰሜን 
ገጻ እናተጓዕዘት፡ ኣብ ዓዲ-ገብራይ ንግደት 
ስለ ዝጸንሐ ናብታ ዓዲ ኣላጊሳ ኣዕሪፋ 
ነበረት። ኣብ ዕረፍቲ ኸለና ኣብ ውሽጢ 
ዓዲ በይነይ እናተዛወርኩ ሓንቲ ሰበይቲ 
ስለ ዝረኣየትኒ፡ “ንዓ ዝወደይ ብርዚ ጥዓም” 
ኢላ ጸዊዓትኒ። ኣነ ሽዑ እዛ ብርዚ ትብል 
ቃል ቦዅሪ እዝነይ ነበረት። “ዝብላዕዶ 
ይኸውን” እናሓሰብኩ ብልበይ ናብቲ ገዛ 
ኣተኹ። 
እታ ኣደ ኮፍ ኣቢላ ብጭው ዝበለ መስተ 

ብምለሊኽ መሊኣ ሂባትኒ። ምስኡ መግቢ 
ክትቅርበለይ ምስ ደለየት፡ ‘ጸጊበ’ ኢለ 
ኣብየያ፣ ነታ ብርዚ ግን ስለ ዝመቀረትኒ 
ሰትየያ። በል ስተ ኢላ ደጊማትኒ፣ ሕራይ 
ኢለ ደጊመ ምስ ሰተኹ ካብቲ ገዛ ወጺአ 
ናብ መዕረፊ ቦታና ክኸይድ ነቐልኩ’ሞ፡ 
“በል ‘ዚወደይ፡ ነቶም ብጾትካ ተማሊእካዮም 
ምጻእ ኢኻ” ኢላትኒ። ሕራይ ኢለ ክኸይድ 
ከለኹ መሬት ክትዘረኒ ጀሚራ። ሚዛነይ 
ክሕሉ ስለ ዘይከኣልኩ ሰንከልከል እናበልኩ 
ኣብ ጥቓ መዕረፊና ምስ በጻሕኩ፡ ኣብቲ 
ግዳም ኮፍ ኢሎም ዝነበሩ በዓል በርሀ ጻዕዳ፡ 
ዓብደላ ሽሂድ፡ ወዲ ኤፍሬም ኵነታተይ 
ካብ ማዕዶ ተዓዚቦምኒ። ኣብኣቶም ምስ 
በጻሕኩ፡ “ኣበይ ጸኒሕካ ሳልሕ?” ኤሎም 
ሓቲቶምኒ። ኣነ ድማ “ኣብ እንዳ ኣሞይ 
ጸኒሐ” ኢለዮም። “ኣብዚ ዓዲ ኣሞ 
ኣላትካ?” “አረ ጸበል ክጥዕሙ ብጾትካ 
ሒዝካዮም ምጻእ ኢላትኒ’የ ክጽዋዓኩም 
መጺአ” በልኩዎም። 
በርሀ ጻዕዳን ዓብደላ ሽሂድን ዘረባይ 

ተደናጊሩዎም፡ “ዘይከውን፡ ኣሞኡ 
ኣስላመይቲ እንተድኣ ዀይና ከመይ ጌራ 
ስዋ ጸሚቛ ሰብ ክትዕድም ትኽእል?” 
እናበሉ ብውሽጦም፡ “እስከ በል ንዓናይ፡
” በሉኒ እናሰሓቑ። ሓቢርና ናብታ ገዛ 
ብምኻድ ኣቶና’ሞ፡ እታ ኣደ ድማ ኣጋይሽ 
ወሲኸ ምምጽአይ ተሓጒሳ ኣብቲ መደብ 

ስዉእ በርሀ ጻዕዳ

ሳልሕ (ኣብ ፊልም ወዲ-ሓደራ ከም ወዲ-ዲኒ)

5ይ ክፋል

ኣጎዛን ጀንደን ኣንጺፋ ኮፍ ኣቢላ ብርዚ 
ቀደሐትልና። ኣነ’ውን ምስኣቶም ደገምኩ። 
ዝብላዕ ግን፡ እቲ ዓዲ ምሳሕ ጌሩልና ስለ 
ዝነበረ ኣቢናያ። ዓብደላ ሽሂድ ከማን እቲ 
ብርዚ ስለ ዝፈተዎ ጽቡቕ ስሒቡ፣ ሰቲና 
ምስ ጸገብና ነታ ኣደ ተፋኒናያ ወጺእና። 
ኣነ ስለ ዘብዛሕኩ ሰኺረ ካብ ዓዲ ገብራይ 

ወጺአ ናብቲ ኣብ ዓዲ-ኸፈለት ዝስማዕ 
ዝነበረ ጓይላ መሊቘ ከይደ። ኣብቲ ጓይላ 
ኣትየ ንሰማይ ክትኵስ ጀሚረ። እቶም 

ኣብኡ ዝነበሩ ናይ 
ተ.ሓ.ኤ. ተጋደልቲ፡ 
“ግደፍ ጸላኢ’ኮ ኣብ 
ማይ-ነፍሒ እዩ ዘሎ” 
ኢሎምኒ። ይሃሉ! 
እ ን ተ ደ ሊ ኹ ም 
ንስኻትኩም ኪዱዎ፡ 
ኢለ ኣብየዮም። 
እቶም ብጾተይ 

ኣብቲ ንኸዕርፍ 
ዘእተውኒ ህድሞ 
ደልዮም ምስ ስኣኑኒ፡ 
እዚ ዝትኵስ ዘሎ ሰብ 

ሳልሕ ክኸውን ኣለዎ 
ኢሎም ክልተ ብጾት ኣባላት ጋንታና 
መጺኦም ወሲዶምኒ። ካብ ብጾተይ 
ተሓቢአ ወሰን-ወሰን መንገዲ ናብ ዓዲ-
ኸፈለት ክኸይድ ከለኹ፡ ዕጥቀይ ገልቢጠ 
ስለ ዝዓጠቕኩዎ ካብ ብሽክሊተይ ብዙሕ 
ጠያይት ከም ዝጠፍኣኒ ንጽባሒቱ ነብሰይ 
ምስ ፈለጥኩ ኣረጋጊጸ። በታ ተሓቢአ ናብ 
ዓዲ-ኸፈለት ዝኸድኩላ መንገዲ ተመሊሰ 
ምስ ደለኹወን ግን፡ ኵላተን ብዘይተረፍ 
ረኺበየን። 
ድሕሪ’ዚ ዅሉ ፍጻመ’ዚ፡ ኵነታተይ 

ዝተዓዘበ በርሀ ጻዕዳ፡ “ኣየ ብርዚ ዝገብር. 
. .!” እናበለ ጨሪቑለይ። ካብ’ዚ ንደሓር 
እዮም ብጾተይ ብርዚ እናበሉ ክጽውዑኒ 
ዝጀመሩ።
ገድላዊ ጦብላሕታኻ ዝያዳ ምስ ቦጦሎኒ ገድላዊ ጦብላሕታኻ ዝያዳ ምስ ቦጦሎኒ 

- 3ን በርሀ ጻዕዳን ይመስል፣ እስከ ንበርሀ - 3ን በርሀ ጻዕዳን ይመስል፣ እስከ ንበርሀ 
ጻዕዳ ከመይ ትገልጾ?ጻዕዳ ከመይ ትገልጾ?
በርሀ ጻዕዳ፡ ምቕሉልን ምስ ዝዀነ ሰብ 

ክሰማማዕ ዝኽእል ትዕድልቲ ዝንበሮን፣ 
ሰሓቕን ጸወታን ዝፈቱ ተጋዳላይ እዩ 
ነይሩ። ኣብ ምውጋእን ምምራሕ ሰራዊቱን 
ብዝነበሮ ብቕዓት፡ እንከላይ ኣብ ጸላኢ 
ተፈላጥነት ነይሩዎ። ሕጽር ዝበለ ጸሊም፣ 
ጸጕሩ ኮርዳድ፣ ኣዒንቱ’ውን ቀይሕ እዩ። 
ብኣካል ርእዩዎ ዘይፈልጥ ብወረ ጥራይ 
ንበርሀ ዝፈልጥ ሰብ፡ ኣብ ሓንጎሉ ካልእ 
ምስሊ እዩ ቀሪጹ ዝጸንሕ። 
ሓደ ግዜ ብስራሕ ናብ ደብረሲና ኣብ 

ዝተንቀሳቐሰሉ፡ ንሰለስተ ተጋደልቲ ምስኡ 
ተማሊኡና ነይሩ። ናብ ሓንቲ ገዛ ምስ 
ኣላገስና፡ እታ ዝተቐበለትና ኣደ ኣብቲ 
ገበላ ምንጻፍ ሂባ ኮፍ ኣበለትና። እንጣጢዕ 
በጽቢጻ፡ ክሳብ ጸብሒ ዝገብረልኩም መጻንሒ 
ክዀነኩም ስተዩ” ኢላ እናቐረበትልና ኸኣ፡ 
“ኣንቱም ደቀይ፡ ነዚ በርሀ ጻዕዳ ዝብሉዎ 
ተጋዳላይ ግዳ ዘይተርእዩና?” ትብለና። 
በርሀ ኸኣ፡ “ሕራይ ኣደ ከነርእየኪ ኢና” 
እናበለ ባዕሉ መለሰላ። ዝብላዕ በሊዕና ዝስተ 
ሰቲና ጕዕዞና ክንቅጽል ክንብገስ ከለና፡ 
“ኣደ፡ በሊ እነሀልኪ እዚ’ዩ እቲ በርሀ ጻዕዳ” 
ኢልና ገሊጽናላ።
እታ ኣደ፡ “እ!” ኢላ ጠመተቶ እሞ፡ 

ቀጺላ፡ ከምዚ ዝስዕብ ማዓር ዝዀነ ዘረባ 

ተዛረበት፤ ኣፍ-ልባ እናሃረመት፡ “ዋይ! በርሀ 
ወደይ፡ ልብኻ’ዩ ጻዕዳ! ልብኻ’ዩ ጻዕዳ! … 
” በለቶ። ንሕና’ሞ ከም ሽዓ ጌርና ስሒቕና 
ኣይንፈልጥን። 
ካልእ፡ ቦጦሎኒና ኣብ ከባቢ ገረሚ ኸለና፡ 

ንብጾተይ ተስሕቖም ዝነበረት ናተይ 
ተግባር ከዕልለካ፤ ሓርጭ ወዲ-ዓከር ኣብ 
ስጉርፍኦ መሊአ ኣብ ርእሰይ ኮፍ ኣቢለ 
ኣብተን ናይቲ ዓዲ ኣደታት ቅጫ ከሰንክቶ 
ከም ጥጥቖ ሓራስ ከዙሮ ጀሚረ። ድሓር 
ንሓንቲ ኣደ እቲ ብሒቝ ዓከር ክትስንክቶ 
እንተበለት እናተቘርሰ ኣሸጊሩዋ። ኣነ 
ድማ፡ “ኣደ፡ እዚ ሓርጭ’ዚ ንሱዋ ጉድ’ዩ 
ክጽብቕ ዝዀውን” በልኩዋ። ንሳ ድማ 
“ሓቅኻ! እዚ ጸሊም እኽሊ ንሱዋ ጽቡቕ 
ስለ ዝዀነ ንዓና ክንጥቀመሉ፡ ኣነ ስርናይ 
ክቕይረኩም” ኢላ ሰፊራ ሰፊራ ስጉርፍኦ 
ምሉእ ዓከር ብስርናይ ቀይራትለይ። ካብኡ 
ንደሓር፡ ጋንታና ክጫ ስርናይ ክትምገብ 
ካልኦት ጋንታታት ግን ዓከር ክምገባ 
ዝተዓዘቡ ብጾትና፡ ከሲሶም። “እዛ ጋንታ 
ከመይ ጌራ ጥዑይ እኽሊ ትምገብ ንሕናኸ 
ከመይ ዓከር ይዋሃበና?” ምስ ተባህለ ፍስሃየ 
(ፍሽ) ምክትል መራሒ ሓይሊ ወዲ ኳዜን 
ንዓይ ጸዊዑ፡ “እዛ ጕዳይ ከመይ እያ?” 
ኢሉኒ። “ኣነ ደኣ’ሞ ሓንቲ ብርኽቲ ኣደ 
ንስርናይ ቀይራትለይ” ኢለዮ። ነቲ ምስታ 
ኣደ ኣብ ምቕያር ሓርጭ ዝተበሃሃልናዮ 
ፍሽ ነቶም ብጾቱ ስለ ዘዕለሎም ከኣ፡ ክርእዩኒ 
ኸለዉ በቲ ግብረይ ይስሕቁ ነይሮም።
ኣብ ዕላልካ ስም ኣዋልድ ኣይትረቍሕን፣ ኣብ ዕላልካ ስም ኣዋልድ ኣይትረቍሕን፣ 

ኣይነበራን ድየን ኰይነን?ኣይነበራን ድየን ኰይነን?
ነይረን’ምበር! ኣጋር ሓኪም ጓል 

ኣብርሃለይ ኣብ ቦጦሎኒና ጠቒሰልካ ነይረ፣ 
ደቂ ሓይልና ጥራይ’ኳ ኣስመረት ኣብርሃ 
(ጓንድየ)ኣማሓዳሪት ዞባ ሰሜናዊ ቀይሕ 
ባሕሪ፡ ከምኡ’ውን በዓል ምጽላል፡ ነብያት 
ዝበሃላ ነይረናና።
ብፍሉይ ካብ ትዝክሮም ካልኦት ብፍሉይ ካብ ትዝክሮም ካልኦት 

ተጋደልቲኸ?ተጋደልቲኸ?
ነናቶም ፍሉይነት ዝነበሮም ጀጋኑ፡ 

ተራን ሓለፍትን ብጾትና ብዙሓት እዮም። 
ብፍላይ ሽዑ ዝነበሩ ኣዘዝቲ ጋንታታትን 
ሓይልታትን ካብ ሓድሕድ ዘይበላለጹ 
ኵላቶም ሓያላት እዮም። ንሕጂ ግን 
ንሃራሚ ክራር ስባህቱ ክዝክሮ እደሊ።  
ስባህቱ፡ ንኽስተታት ኣብ ሓጺር ግዜ 

ግጥምን ዜማን ሰሪሑ ናይ ምግላጽ ክእለቱ 
የገርምኒ ነይሩ። ኣብ ከባቢ ወኪ ዛግር ከለና 
ጸላኢ ብሳቡር፡ ርእሲ ዓዲ፡ ኮታ ብሰለስተ 
መኣዝን ወፊሩ ነይሩ። ኣሃዱታትና ካብቲ 
ዝነበራኦ ንኸባቢ መዓልዲ ክንቀሳቐሳ 
ኸለዋ ስባህቱ ኣብ መንገዲ ተሪፉ ናበይ 
ከም ዝኸደ ጠፊኡና። እቲ ተጋዳላይ ሽዑ 
ትሒምሒም ጀሚሩ። 
ካብ ውግእ ፈሪሑ ተሪፉ፣ ሃዲሙ እዩ 

ዝኸውን …  ዝብል ሕሜታ ጀሚሩ። 
ጸኒሑ ግን ስባህቱ ኣብ መዓልዲ ኣርኪቡና። 
በዓል ብጻይ ስብሓት ኤፍሬም ገምጋም 
ንኽግበር ኣኼባ ጸዊዖም ቅድሚ ምእካብና፡ 
ንብጻይ ስባህቱ ክራር ኣስማዓና ኢልናዮ። 
ንሱ ኸኣ ሕራይ ኢሉ ከም’ዚ ዝስዕብ 
ክራር ኣሰንዩ ደርፊ ኣስሚዑና፤ 
“ስባህቱ ዳንደ ኣንታ ስባህቱ ዳንደ፡ 

እንታ’ዩ መኼድኻ ናብ ዜሮ ሓደ (ዜሮ 
ሓደ መጸውዒ ሓደ ጎቦ እዩ)፣ ፈሊጠካ 
ኣለኹ ኣንታ ጎራሕ፡ ዓቐበት ጸሊእካ ቆላሕ-
መላሕ፣ ክትረክብ ክትስእን ዘይትፍትን፡ 
ከብድኻዶ ኢላትካ ዝርግ ብትን፣” …  
እናበለ ስባህቱ ጥዑም ዜማ ኣሰንዩ ነብሱ 
ነቒፉ።
ኮምሽነር ቦጦሎኒ-3 ብጻይ ስብሓት 

ኤፍሬም ከኣ፡ ኣብቲ ኣኼባ ገምጋም ኣብ 
ምግባር ንነቐፌታ ነብሰ ነቐፌታ ዕድል 
ቅድሚ ምሃቡ፡ “ጉዳይ ስባህቱ’ኳ ኣቐዲሙ 
ነብሱ ስለ ዝነቐፈ ሰጊርናያ ኣለና፣ ካልእ 
ነብሰ ነቐፌታ እንተለኩም?” ኢሉ ነቲ 
ንስባህቱ ክነቅፍ ዝሓሰበ ተጋዳላይ ዳግም 
ስም ስባህቱ ንኸየልዕል ማዕጾ ገበረሉ’ሞ፡ 
እቶም ተጋደልቲ ብስሓቕ ሓለፉዎ።  
ካብ ተዋጋኢ ሰራዊት ናብ ክፍሊ ባህሊ ካብ ተዋጋኢ ሰራዊት ናብ ክፍሊ ባህሊ 

ብኸመይ ተቐይርካ?ብኸመይ ተቐይርካ?
ብምኽንያት መውጋእቲ ናብ ማእከላይ 

ሕክምና ሰበርቀጠ ምስ ከድኩ፡ ኣብ ጕጅለ 
ባህሊ ስንኩላን ክነጥፍ ጀሚረ። ብኡ ኣቢለ 
ኸኣ ኣብ ምምስራት ማእከላይ ጕጅለ ባህሊ 
ኣሃዱ ቐይረ። 
ኣበየናይ ውግእ ኢኻ ቆሲልካ?ኣበየናይ ውግእ ኢኻ ቆሲልካ?
ክልተ ግዜ መቝሰልቲ ኣጋጢሙኒ 

ነይሩ። ኣብ ብርጌድ-4 ኸለኹ ብ1977 
ኣብ ውግእ ባጽዕ ርእሰይን እግረይን 
ተሃሪመ፣ እቲ ኻልኣይን ካብ ሓይልታት 
ዘሰናበተንን መቝሰልቲ ግን፡ ኣብ ቀዳማይ 
ወራር ኰይኑ ኣብ ግዜ ውግእ መቐርካን 

ዓዲ-ንኣምንን እዩ። ናብ ውግእ 
ዓዲ-ንኣምን ቅድሚ ምምጻእና 
ኣብ መጥቃዕቲ ባረንቱ ምስ ጀብሃ 
ተሳቲፍና ኔርና። እቲ ፈተነ ዕዉት 
ኣይነበረን፣ ካብቲ ግንባር ውጉኣትና 
ኣፋኒና ንሕና ናብ ኣቝርደትን 
እንገርነን ኣምራሕና። ካብኡ ቐጺልና 
ናብ ዓንሰባ ክንድይብ ኣብ መካይን 
ተሳፊርና ክሳብ እግሪ ዓድንኣምን 
በጻሕና። ኣብኣ ድፋዕ ምስ ሓዝና፡ 
ንግሆ ውግእ ተጀሚሩ። 
ኣብቲ እዋን’ቲ ኣነ ኣብ ጋንታ 

ገብረብርሃን - ሓላፊ ናይ እንዳ 
ስንኩላን ነይሩ ቅድሚ ገለ ዓመታት 
ዝተሰውአ፡ ከም መራሒ መስርዕ 
ነይረ። ኣብዚ ውግእ’ዚ ኣብ ጎልጎል 
እናተዋጋእና ኸለና እግረይ ተሃሪመ፡ 
ብመስበርቲ ንድሕሪት ተዓጺፋ። 
ካብ መስርዐይ ክልተ ውጉኣት 
መንእሰያት ነይሮምኒ። መራሒ 
ጋንታ መምህር ገረብርሃን’ውን 

ከማይ ቈሰለ። ጸላኢ ደፊኡ ስለ ዝመጽአ 
ምስ መምህር ገረብርሃን ዝገበርና ጌርና 
ካብቲ ቓልዕ ክንእለ ወሰንና። ኣነ ሽዑ 
ነጸላይ ገይረ ባዕለይ እግረይ ጀኒነ ኣብ 
ከውሒ ተሓቢአ። መምህር’ውን ከማይ 
ናብቲ ኣኻውሕ ኣልጊሱ ተሓብአ።
ጸላኢ ነቲ ዘለናዮ ቦታ ተቘጻጺሩ፡ ነቶም 

ክልተ ውጉኣት መናጁስ ተጋደልቲ ድማ 
ማረኾም። ኣብቲ መጀመርታ ሓኪሙ 
ክንክን ክገብረሎም ጀሚሩ ነይሩ። ጸኒሑ 
ብጸረ-መጥቃዕቲ ተጋደልቲ ንድሕሪት 
ክጽፋዕ ምስ ጀመረ ግን፡ ነቶም ማናጁስ 
ቀቲሉዎም ከይዱ። ኵሉ’ዚ ክግበር ከሎ 
ምስ መምህር ገብረብርሃን መከላኸሊ ነብስና 
ሓሓንቲ ቦምባ ሒዝና፡ ኣብ መሕብኢና 
ብምዃን ንከታተሎም ነበርና። 
ሓኪም ጋንታና፡ ኣበይ ከም ዝተረፍና 

ርእዩና ስለ ዝነበረ፡ ከባቢ ሰዓት 5፡00 ምሸት 
መጺኡ ሓኪሙና። ድሕሪኡ ብጾትና 
ካብቲ ተሓቢእናሉ ዝወዓልና ኣኻውሕ 
ኣውጺኦም ተሰኪሞም ናብቲ ጎልጎል 
ኣውረዱና። ካብኡ ንደሓር ብቓሬዛ 
ተሰኪሞም ክወስዱኒ ኸለዉ ጸላኢ ስለ 
ዝረኣየና፡ ከቢድ ብረት ደርብዩ ኣብ ጥቓና 
ኣውደቖ። ካብቶም ኣርባዕተ ተሰኪሞምኒ 
ዝነበሩ ብጾት ምሕረትኣብ ኮማንድስን ሓደ 
ኻልእ ብጻይናን በቲ ሃውን ተሃሪሞም 
ተሰዊኦም። ድሒሮም ምስ ዝተወሰኹና 
ውጉኣት ኣብ ዓዲ-ንኣምን ኣርባዕተ 
ተጋደልቲ ኣብ መኪና ኣስቂሎም ናብ 
ኣፍዓበት፣ ካብኡ ድማ ናብ ሕክምና 
ሰበርቀጠ ተላኣኽና። 
ሽዑ ሕክምና ሰበርቀጠ’ውን ርግኣት 

ኣይነበሮን። ግዜ ምዝላቕ ስለ ዘርከበ እቲ 
ሕክምና ክላዓል ጀመረ’ሞ፡ ንዓይ ትራክሽነይ 
ፈቲሖም ኣብ ገመል ኣወጢሖም ናብ ዓየት 
ኣእተዉኒ። ካብ ዓየት ብቅሮራ ሱዳን ኣቢለ 
ናብ ጀልሃንቲ ኣትየ።

                      ይቕጽል                      ይቕጽል

ሎሚ ኣብ ERI-TV
ሰዓት መደብ

12፡00 ሃገራዊ መዝሙር
12፡02 ዘዋሪት  ካመራ
12፡30 ዜና ትግርኛ
12፡50 ዜና ስፖርት
12፡55 ካብ ዞባታት
13፡30 ዜና ዓረብ
13፡45 ሄሎ ደባይዋ
15፡30 ስነ-ስርዓት መመረቕታ                                                                                                                                            
         ተመሃሮ ኮለጅ ሕክምና
16፡05 ሞዛይክ 1ይ ክፋል
17፡00 ዜና ትግርኛ
17፡15 ድራማ
17፡30 ዜና ዓረብ
17፡45 ሞዛይክ 2ይ ክፋል
19፡25 እትመት
20፡00 ዜና ትግረ
20፡15 ሄራር 
21፡00 ዜና ትግርኛ
21፡25 ተኸታታሊት ፊልም ዋልታ                                                                                                                                              
         ሓርማዝ
22፡00 ዜና ዓረብ
22፡15 መደብ ዳህሳስና
22፡30 ዜና እንግሊዝ
22፡40 እንዳ ዝማም
 ጸብጻብ ስነ-ስርዓት                                                                                                                                          
         መመረቓታ ኮለጅ ስነ-                                                                                                                                              
         ፍልጠት ማይ ነፍሒ

ሕብራዊት ብርዒሕብራዊት ብርዒሕብራዊት ብርዒሕብራዊት ብርዒ
ሃብተሚካኤል ዕቝባስላሴሃብተሚካኤል ዕቝባስላሴ

ብዛዕባ ሕብርታትሕብርታት ኣብ ዝተፈላለየ እዋናት 
ንዝተፈላለየ መዓላታት ንጥቀመሎም 
ኢና። ብተወሳኺ’ውን ነፍስ ወከፍና ናይ 
ገዛእ ርእስና ምርጫ ሕብሪ ይህልወና’ዩ። 
ቅድሚ ዝዀነ ነገር ምንባብካ ኣብ 
ኣእምሮኻ ዝመጽኣካ ዝዀነ ዓይነት 
ሕብሪ ተገሪህካ ምረጽ። ግን ተጠንቀቕ 
ንምርጫኻ ኣይትመራመረሉ። ምምራጽ 
ጥራይ’ዩ ዘድልየካ። እዚ ምርጫኻ ብዛዕባ 
ነብስኻ ብዙሕ ክነግረካ’ዩ። ካብቲ ዝርአ 
ኣካላዊ ተግባራትካ ክሳብ’ቶም ዝረቐቑ 
ስምዒታዊ፡ ስነ-ኣእምራውን መንፈሳውን 
ኩነታትካ ከነጽረልካ’ዩ። ምናልባት 
ትጸልኦ ሕብሪ እንተሎ’ውን ብኣንጻሩ 
ድኽመታትካን ተነቃፊ ሸነኻትካን 
ከርእየካ’ዩ። በዚ መሰረት ትፈትዎ ሕብሪ 
ብምልላይ ባህርኻ ፍለጥ። ውሩይ ቀባኢ 
ሊዮናርዶ ዳ ቪንቺ ኣብ ቅብኣታቱ 
ብብዝሒ ዝጥቀመሎም ዝነበረ ሕብሪታት 
ቀጠልያ፡ ሰማያዊ ሓመዳዊ ከም ዝነበረ 
ይፍለጥ። 
ኩሎም ሕብርታት ናይ ገዛእ ርእሶም 

መግለጺ ኣለዎም፡ ንገለ ካብቶም 
መሰረታውያንን ልሙዳትን ሕብርታት 

ምስ ንዕዘብ፥ 
• ጸሊም፦ጸሊም፦ ጸሊም ሕብሪ ንሓይልን 

መዝነትን ይውክል። ኣብ ገለ እዋናት 
ጸሊም ከም መግለጺ ምእዙዝነትን 
ትእዛዝን’ዩ። ብተወሳኺ ጸሊም ሕብሪ ከም 
መግለጺ ሞትን ሰይጣናዊ መንፈስን’ውን 
ይግለጽ እዩ። በዚ ምኽንያት ድማ’ዩ 
መብዛሕትኡ እዋን ኣብ ግዜ ሓዘን ጸሊም 
ክዳን ምልባስ ዝዝውተር። 
• ጻዕዳ፦ጻዕዳ፦ መግለጺ ንጽህናን ሓቀኝነትን 

ከም ዝዀነ ዝግለጽ ጻዕዳ ሕብሪ፡ 
መብዛሕትኡ እዋን ምስ ውሽጣውን 
ግዳማውን ጽሬት ከም ዝተሓሓዝ 
ይግለጽ። ብዶክተራትን መርዑን 
ዝውከል ጻዕዳ ሕብሪ ብተወሳኺ መግለጺ 
ሰላም እዩ። ጻዕዳ ሕብሪ ዝፈትዉ ሰባት 
ትርኢትኩም፡ ንብረትኩም ኮነ ቤትኩም 
ብጽሬትን ንጽህናን እትሕዙ ዓይነት ሰባት 
ኢኹም።
• ቀይሕ፦ቀይሕ፦ ካብ ኩሎም ሕብርታት 

ካብ ዓሚቚ ዒላ ብሞቶረ ማይ ምጭንጓዕ
ብዓለም ደረጃ እታ ኣብ ሕርሻ ዝለዓለ 

ፍርያት እተፍሪ ሃገር ቻይና እያ። ኣብ 
ምልማዕ ፍረታት፡ ኣሕምልቲ፡ ከምኡ’ውን 
ፍሉያት እትክልቲ ከም ቀጠፍ፡ ጡጥን 
ካልኦትን ክጥቀሱ ይኽእሉ። ቻይና 7% 
ምቹእ ናይ ሕርሻ ቦታ ዘለዋ ኰይና፡ ን22% 
ካብ ህዝቢ ዓለም ትምግብ።
ማይ ክትደፍኦ (push) ቀሊል’ኳ እንተዀነ 

ክትስሕቦ (ክትመጦ) ግን ከቢድ እዩ። ንኣብነት፡ 
ብብርዒ (መምጠጢ) ተጠቂምና ካብ ብኬሪ 
ማይ ክንስሕብ እንከለና፡ ብልክዕ ነቲ ማይ 
ዘይኰነ ንስሕቦ ዘሎና ነቲ ኣብ’ቲ ቱቦ ዘሎ ኣየር 
ኢና ነውጽኦ ዘሎና። ከም’ዚ ብምግባርና ነቲ 
ተመዓራርዩ ዝጸንሐ ናይ ደገን ናይ ውሽጢ 
ብርዒን ዘሎ ማይ መጠናዊ ዝዀነ ንላዕሊ 
ዝደፍእ ሓይሊ ይረክብ’ሞ፡ ብጸቕጢ ኣየር 

ጥቕስታት ሕብራዊት ብርዒ
• “ገለ ካብቲ ዝበለጸ ሓሳባትካ፡ ኣብ ዕረፍቲ ኣብ ዘለኻሉ እዋን እዩ ዝመጽእ።” - 

ጋውታም ሲንጋኒያጋውታም ሲንጋኒያ
• “እቲ ዝበለጸ ክፋል ናይቲ ጉዕዞ ኣብ መንገዲ ዝረአ ምግራምን ምግራምን እዩ።” 

- ከን ፖይረትከን ፖይረት
• “እቲ ዝዓበየ መሰረታዊ ምስጢር ዕብየት ኣብ ምርጫ ደቂ-ሰብ እዩ ዝምርኰስ።” 

- ጆርጅ ኢልዮትጆርጅ ኢልዮት
• “ንቑሕ ሰብ ኣብ ሓቂ’ምበር፡ ሰባት ኣብ ዝሓስብዎ ብዙሕ ኣይግደስን።” - ኣሪስቶትል
• “ብዛዕባ ነብስኻ ሓቂ ዘይትዛረብ እንተ ደኣ ዄንካ፡ ብዛዕባ ካልኦት’ውን ሓቂ 

ኣይክትዛረብን ኢኻ።” - ቨርጂንያ ዋልፍ - ቨርጂንያ ዋልፍ
• “ታሕቲ’የ” ናይ ምባል ኣሉታዊ ስምዒት ኣይተሕድር። ኣብ’ቲ ዘለካ ልዑል 

ክእለታት ኣቕልብ፣ ካብ’ቲ ንስኻ እትሓስቦ ንላዕሊ ዓቢ ምዃንካ ኣስተብህል።” - ጆስ - ጆስ 
ቢሊንግስቢሊንግስ
• “እቲ ፈጺሙ ርእይቶኡ ዘይቅይር ሰብ፡ ልክዕ ከምቲ ዘይንቀሳቐስ ዕቋር ማይ እዩ። 

ኣብ ውሽጡ ከኣ ለመምታ የፍሪ።” - ሚልያም ብላከ - ሚልያም ብላከ

ልዑል ናይ ስሕበት ሓይሊ ዘለዎ ዓይነት 
ሕብሪ ኰይኑ፡ ንስሕበት ዝገልጽ ሕብሪ’ዩ። 
ዝበዝሐ እዋን ከም መግለጺ ፍቕሪ 
ይግለጽ፡ ቀይሕ ሕብሪ፡ ኣብ ዝተፈላለዩ 
እዋናትን ኣጋጣሚታትን ኣብ ዝወሃቡ 
ፍቕራዊ ህያባት ዝዝውተር ሓያል ናይ 
ስሕበት ኣምር ዘለዎ’ዩ። ቀይሕ ሕብሪ 
ዝፈትዉ ሰባት ሕዉሳትን ትስፉዋትን 
እዮም። ኣብ ገዛእ ርእሶም ድማ፡ ምሉእ 
ርእሰተኣማንነት ይውንኑ።  
• ሰማያዊ፦ እዚ ብሕብሪ ሰማያትን 

ውቅያኖሳትን ዝግለጽ ሕብሪ እዩ። 
ንሰላምን ጸጥታን ዝውክል ሕብሪ 
እዩ። መብዛሕትኡ እዋናት መንበሪ 
ገዛውቲ በዚ ሕብሪ’ዚ ክልከዩ ምርኣይ 
ነዚ መግለጺ ዘራጉድ ኣብነት’ዩ፡ ከም 
መግለጺ ሰላምን ጸጥታን ከኣ ይግለጽ። 
ሰማያዊ ሕብሪ ዝብህጉ ሰባት እሙናትን 
ክትእመኑ እትደልዩን ምዃንኩም’ዩ ቀንዲ 
መለለዪኹም። 
• ንባህሪ ከም ዝውክል ዝግለጽ ቀጠልያ 

ሕብሪ፡ ንባህርያውያን ነገራት ዝውክሉ 
ነገራት መብዛሕትኡ እዋን በዚ ሕብሪ 
ይግለጹ። ቀጠልያ ሕብሪ ዝፈትዉ ሰባት 

ሕያዎትን ለጋሳትን ምዃኖም ይፍለጡ።
• ብጫ፦ብጫ፦ ንዘብለጭልጩ ነገራትን 

ንፈንጠዝያን ዝውክል ሕብሪ’ዩ። 
ብተወሳኺ ብጫ ሕብሪ ብፍላይ ድሙቕ 
ምስ ዝኸውን ካብቶም ኣዝዮም ረበሽቲ 
ዓይነት ሕብርታት ተባሂሉ ይግለጽ’ዩ። 
• ጽገረዳዊ፡- መግለጺ ንግስነት ዝዀነ 

ሕብሪ ጽገረዳ፡ ንምልክት ሃብትን ገንዘብን 
ይውክል። ምልክት ዝና ዝዀነ ሕብሪ 
ጁክ ብተወሳኺ ፍቕራዊ ሕብሪ’ውን 
ተባሂሉ ይግለጽ።
• ወርቃዊ፡- ወርቃዊ፡- ወርቃዊ ሕብሪ እትፈትዉ 

ኣብ ምቾትን ተድላን እትግደሱ ዓይነት 
ሰባት ኮይንኩም ሃብቲ ኣብ ምድላብ 
ርሒብ ዕድል ኣለኩም።
• ሓሙኽሽታይ፡-ሓሙኽሽታይ፡- እዚ ዓይነት ሕብሪ 

እትፈትዉ ሰባት ዝሑላትን ህዱኣትን 
ኢኹም። ኣቓልቦ ናይ ካልኦት 
ሰባት ክትስሕቡ ስለ ዘይትደልዩ ኣብ 
ህይወትኩም በቲ ዘለኩም ዓጊብኩም 
ኢኹም  ክትነብሩ እትደልዩ። 
• ብሩራዊ፡-ብሩራዊ፡- እዚ  ሕብሪ ዝፈትዉ 

ዓይነት ሰባት ኣብ ምጽሓፍ ዝያዳ 
ተገዳስነት ኣለዎም።

ተደፊኡ ናብ ኣፍና ይበጽሕ። በዚ መሰረት፡ 
እቲ መምጠጢ ብርዒ (strow) ቁመቱ እንተ 
ነዊሑ፡ ኣብ ምስሓብ ዝያዳ ክንሃልኽ ንግደድ፡ 
እቲ ብተዛማዲ ትሕት ኢሉ ዘሎ ማይ ድማ፡ 
ዝያዳ ክብደት ዘለዎ ኰይኑ ይስመዓና። 
ብኻልእ ኣዘራርባ ነዊሕ መምጠጢ ብርዒ 
ወይ ቱቦ ተጠቂምና ክንስሕብ እንከለና፡ 
ዝያዳ ጸዓት ነህልኽ። ብተመሳሳሊ ኣገባብ፡ 
ካብ ዓሚቚ ዒላ ብሞቶረ ማይ ክንጭንጉዕ 
እንከለና (ኣብ ላዕሊ ኴንና ማለት’ዩ) ዝያዳ 
ሓይሊ ስለ ዝሓተና፡ እታ ሞተረ ኣትሕት 
ኣቢልና ምስ እነጻውዳ ዝሓሸ ውጽኢት 
ክንረክብ ንኽእል። እዚ ማለት ከኣ፡ እታ 
ሞተረ ኣብ ክንዲ ኣብ ላዕሊ ነቐምጣ፡ ናብ’ቲ 
ኣብ ዓሚቚ ዘሎ ማይ ኣብ ቀረባ  ርሕቀት 
ብምቕማጥ ሓጺር መምጠጢ ቱቦ ክንጥቀም 
ንኽእል። ብኸም’ዚ ኣገባብ ዋላ’ቲ ልዕሊ 
ሞቶረ ዘሎ መጨንጉዒ ቱቦ ነዊሕ እንተዀነ፡ 
ነቲ ክትስሕቦ ዘለዋ ጸቕጢ ኣየር ነፋዅሰላ ስለ 
ዘለና፡ እታ ሞተረ ብቐሊሉ ማይ ክትስሕበልና 
ትኽእል ማለት’ዩ።

ዋሕዲ ደም
ቀያሕቲ ዋህዮታት 

ደም ንቡር ንጥፈታት 
ህይወት ከሰላስሉ 
ዝተፈላለየ ዓቐን 
ዘለዎም ማዕድናት  
የድልዮም። ዓቐን 
ናይ’ዞም ማዕድናትን 
ቫይታሚናትን ምስ 
ዝንኪ፡ ዓቐን ናይ’ቲ 
ኣብ ቀያሕቲ ዋህዮታት 
ደም ዝርከብ ‘ሄሞግሎቢን’ ዝተበሃለ ባእታ 
ይንኪ። እዚ ብሰሪ ዋሕዲ ማዕድናትን 
ቫይታሚናትን ዝኽሰት ዘይንቡር ተርእዮ 
ምንካይ ዓቐን ሄሞግሎቢን ኣብ ደምና 
እዩ ከኣ ዋሕዲ ደም ተባሂሉ ዝጽዋዕ። 
ቀያሕቲ ዋህዮታት ደም ዝተጻረየ 
ኦክሲጅን ናብ መላእ ኣካላትና ናይ 
ምዝርጋሕ ሓላፍነት ዝተሰከሙ እዮም። 
እዞም ዋህዮታት ነዚ ዝተሰከምዎ ሓላፍነት 
ብግቡእ ክትግብሩ እንተ ዀይኖም፡ 
ግቡእ ዓቐን ሄሞግሎቢን ክህልዎም 
የድሊ። እቲ ብሰንኪ ጉድለት ማዕድናትን 
ቫይታሚናትን ዝሰዓበ ምንካይ ዓቐን 
ሄሞግሎቢን፡ ቀያሕቲ ዋህዮታት ደም 
ዝተጻረየ ኦክሲጅን ናብ መላእ ኣካላት 
ብግቡእ ከየበጻጽሑ ይዕንቅፍ። ቀያሕቲ 
ዋህዮታት ደም ግቡእ ዓቐን ሄሞግሎቢን 

ንኽህልዎም ካብ ዘድልዩ ቫይታሚናትን 
ማዕድናትን ሓጺን፡ ቫይታሚን ኤ፡ 
ቫይታሚን ቢ-12ን ፎሊክ ኣሲድን 
ክጥቀሱ ይከኣል። ጉድለት ናይ’ዞም 
ቫይታሚናትን ማዕድናትን፡ ካልኦት 
ጠንቅታት ከም መድመይቲን ዝተፈላለዩ 
ሕማማትን (ከም ዓሶ) ከኣ ምንካይ ዓቐን 
ሄሞግሎቢን ኣብ ደም የስዕቡ። ጽርውርው 
ምባልን ሓሓሊፉ ዝኽሰት ቃንዛ ርእስን፡ 
ምጕዳል ተገዳስነት ኣብ ዝተፈላለዩ 
ነገራት፡ ኣካላውን ኣእምሮኣውን ድኻም፡ 
ሕጽረት እስትንፋስ፡ ምውሳኽ ህርመት 
ልቢ፡ ድኻም ልቢ ወዘተ ከም ኣብነት 
ምልክታት ዋሕዲ ደም ክጥቀሱ ይከኣል። 
ዋሕዲ ደም፡ ዝተፈላለዩ መኣዛታት 
ዘለዎም ዓይነታት መግቢ ብምምጋብ 
ክትካእ ይከኣል።

ጁፒተር
ኣብ ዙርያ ጸሓይ ካብ ዝዞራ ፕላኔታት 

እታ ብዕብየታ ኣብ ቀዳማይ ደረጃ 
እትስራዕ ፕላኔት፡ ጁፒተር እያ። ድሕሪ 
ጸሓይ፡ ወርሒን ፕላኔት ቬኑስን ድማ 
ብብርሃና ኣብ ራብዓይ ደረጃ ትቕመጥ። 
ፕላኔት ጁፒተር ብዘለዋ ግዝፊ ካብታ 
ዝደመቐት ኮኾብ ‘ሲርዩስ’ ብሰለስተ ዕጽፊ 
እያ ደሚቓ ትረአ። ኣብ ሰማይ ብዘለዋ 
ጉሉሕ ቦታን ዕዙዝ ኣገዳስነትን ብምብጋስ 
ድማ እዮም ጥንታውያን ሮማውያን ነዛ 
ዓባይ ፕላኔት ጁፒተር ዝብል ስም ናይ 
ዘምልኽዎ ጣኦት ሂቦማ። ጁፒተር ካብ 

ጸሓይ ኣስታት 778 ሚልዮን ኪሎ ሜተር 
ርሒቓ ትርከብ። እዚ ርሕቀት እዚ ምስቲ 
ኣብ መንጎ ጸሓይን መሬትን ዘሎ ርሕቀት 
ክነጻጸር እንከሎ፡ ብሓሙሽተ ዕጽፊ 
ይዛይድ። ልክዕ ከምተን ካልኦት ፕላኔታት 
ኣብ ዙርያ ጸሓይ ዑደት እተካይድ 
ጁፒተር፡ ኣብ ዙርያ ጸሓይ ሓደ ዑደት 
ንኽትፍጽም 11.9 ናይ መሬት ዓመታት 
ይወስደላ። እዚ ማለት ድማ፡ ፕላኔት 
ጁፒተር ኣብ ዙርያ ጸሓይ ሓንሳብ 
ዑደታ ከይፈጸመት መሬት ኣብ ዙርያ 
ጸሓይ ኣስታት 12 ግዜ ዑደት ትፍጽም 

ማለት እዩ። ይኹን 
እምበር ኣብ 
ዙርያኣ ንእትገብሮ 
ዙረት ንምፍጻም 
ትሕቲ 10 ሰዓታት 
ይወስደላ። ጁፒተር 
ጋዛዊ ዝዀነ 
ትሕዝቶ ዘለዋ 
ፕላኔት እያ። እዚ 

ድማ ምስተን ንቑጽ ትሕዝቶ ዝርከበን 
ከም መሬት፡ ሜርኩሪ፡ ቬኑስን ማርስን 
ዝኣመሰላ ፕላኔታት ብምንጽጻር፡ 
ህይወታውያን ክነብሩላ ዘይክእሉ ፕላኔት 
ይገብራ። ኣብ ጁፒተር ዝርከብ ሓይሊ 
ስሕበት (gravitational force) 2.5 ዕጽፊ 
ናይቲ ኣብ መሬት ዝርከብ ሓይሊ እዩ። 
ቀንዲ ምኽንያት ናይዚ ልዑል ናይ 
ስሕበት ሓይሊ ትሕዝቶ ፕላኔት ጁፒተር 
ጋዛት ብምዃኑ እዩ። ኣብዛ ፕላኔት 
ዝርከቡ ጋዛትን ዝፍጠሩ ደበናታትን 
ዝጐዓዙሉ ፍጥነትን ኣዝዩ ልዑል ምዃኑ 
ዝፍለጥ እኳ እንተዀነ፡ ምኽንያት ናይዚ 
ተርእዮ እዚ ብልክዕ ዝፍለጥ ኣይኰነን። 
ይኹን እምበር ከም ግምት ሊቃውንቲ 
ዓውዲ ኣስትሮኖሚ ግን እቲ ምኽንያት 
ልዑል ፍጥነት ኣብዛ ፕላኔት ዘሎን ልዑል 
መጠን ፍጥነት ናይቲ ኣብ ዙርያኣ 
እትገብሮ ዙረት ክኸውን ከም ዝኽእል 
እዩ ዝግለጽ። ኣብዛ ክንዲ 318 ዕጽፊ 
ክብደት ናይ መሬት ዝኣክል ግዝፊ 
ዘለዋ ፕላኔት፡ ብብዝሒ ዝርከቡ ጋዛት 
ሃይድሮጅንን ሄልዩምን እዮም።

“ውሕስነት መኣዛዊ መግቢ ንኹሉ ኣብ ኩሉ”

መንግስቲ ኤርትራ፡ ኩሉ ዜጋ ናይ’ዛ ሃገር 
ክምሃር መሰል ኣለዎ ብዝብል ፖሊሲኡ - 
ካብ ጽባሕ ናጽነት ኣትሒዙ ኣብዚ ጽላት 

እዚ ገዚፍ ባጀት ብምስላዕ፡ ኣካዳምያውን 
ሞያውን ብቕዓት ዜጋታት ክብ ኣብ 
ምባል’ዩ ዝርከብ። ውጽኢት ናይ’ዚ 
እዩ ከኣ፡ ኣብዚ ሒዝናዮ ዘለና ወርሒ 
ሓምለ ብኣሽሓት ዝቑጸሩ መንእሰያት 

- ብዝተፈላለዩ ሞያታት ኣብ ዝተፈላለያ 
ኮሌጃት ክመሃሩ ጸኒሖም ኣብ ምምራቕ 
ዝርከብ ዘለዉ።
እዞም ሕጂ ብዝተፈላለየ ዓውደ-ሞያታት 

ቤትኤል ሰመረ

ኣቶ ሃብተኣብ ተስፋጽዮን 

ኣቶ ኣረፋይነ በርሀ                             ሰሰን መድሃኔ

ያስሚን ዑስማን

ሸዊት ገብረብርሃን 

ዝሰልጠኑ መንእሰያት፡ ከም’ቶም ቀዳሞቶም 
ኣብ ዝተፈላለዩ ትካላት በብዝተማህርዎ 
ዓውዲ ተመዲቦም፡ ኣብ’ዚ ዝካየድ ዘሎ 
ልምዓታዊ መደባት ሃገር - እጃሞም 

ከበርክቱ ምዃኖም ከኣ፡ 
ኣኣብ’ቲ ዝተመረቑሉ 
ኣጋጣሚታት ኣረጋጊጾም 
ኣለዉ።
ከም ኣካል ናይ’ዚ፡ 
ሚኒስትሪ ሕርሻ ምስ 
ምምሕዳር ዞባ ደቡብ 
ብምትሕብባር ንኣስታት 
ሓደ ዓመት ኣካዳምያውን 
ሞያውን ትምህርቲ ክህበን 
ዝጸንሓ 347 ኣባላት 34 
ከምኡ’ውን 35 ዙርያ 
ሃገራዊ ኣገልግሎት ዝኾና 
መንእሰያት ደቂ-ኣንስትዮ 
- ናብ ዝምረቓሉ ዕለት 

በጺሑስ፡ ግሩም ዝዀነ ስነ-ስርዓት ወዲቡ።
ኣብ’ቲ ብ26 ሓምለ ኣብ ኣዳራሽ 
ተሓጋገዝቲ ነርስ መንደፈራ ዝተኻየደ 
ስነ-ስርዓት ምምራቕ፡ ናይ እንቋዕ ድሓን 
መጻኩም መኽፈቲ ቃል ዘስምዐ - ዋና 

ዳይሬክተር ክፍሊ ሕርሻን መሬትን ዞባ 
ደቡብ ኣቶ የማነ ኣባይ፡ ንኹሎም ነቲ 
መደብ ንምዕዋት ዝጽዓሩ ድሕሪ ምምጓስ፡ 
ንተመረቕቲ ተመሃሮ “የሃና” ኢሉዎም። 

“ሃብትና ዓቕሚ-ሰብና ምዃኑ ስለዝእመን፡ 
መንእሰያትና - ዘለዎም ሕጽረታት 
እናመላእካ ሞያ ዓጢቖም ኣብ ልምዓትን 
ምምዕባል ሃገርን እጃሞም ከም ዘበርክቱ 
ምግባር ናይ መንግስቲ ኤርትራ ዝዓበየ 

መደብ እዩ” ዝበለ ዋና ዳይሬክተር ክፍሊ 
ምምሕዳርን ፋይናንስን ዞባ ደቡብ ኣቶ 
ተኪኤ ተወልደ ድማ፡ ዓሚ ተመሃሮ ደቂ-
ኣንስትዮ ካብታ መዲና መንእሰያት ዝኾነት 
ሳዋ ብምቕባል፡ ኣብ ዞባ ደቡብ ኮይነን 
ክምሃራ ሚኒስተር ሕርሻ ኣቶ ኣራፋይነ 
በርሀ ሓበሬታ ድሕሪ ምሃቡ፡ ምስ ዝነበረ 
ሓጺር ግዜ መፍትሒ ብምንዳይ፡ እተን 
መንእሰያት ደቂ-ኣንስትዮ ዘይሽገራሉ 
ባይታ ብምጥጣሕ፡ ብቀዋሚ ዝምሃራሉን 
ዝነብራሉን ቦታታት ብምምችቻእ፡ ኣብቲ 
ስሩዕ ናይ ስልጠናን ትምህርትን መደብ 
ከም ዝእቶ ከም እተገብረ ኣረዲኡ። 
እዚ ተረኺቡ ዘሎ ዓወት፡ ብውህደት ናይ 
ዝተፈላለዩ ሓለፍቲ ክፍልታትን ሱታፌ 
ዝተፈላለያ ትካላት መንግስትን ምዃኑ 
እውን ኣብሪሁ።
ጽማቚ ጸብጻብ ትምህርትን ውጽኢቱን 
ዘቕረበ ዳይሬክተር ናይ’ቲ ስልጠና ዶክተር 
ዑቕባዝጊ ክፍለ ብወገኑ፡ እዚ ትምህርትን 
ስልጠናን፡ ቅድመ-ምድላው ዘይተገብረሉን 
ሃንደበትን ከም ዝነበረ፡ ከምኡ ስለዝኾነ 
ኸኣ፡ ንኹሉ ዝተዋስአ ኣካል፡ ብፍላይ ከኣ 
ነቶም ብቐጥታ ናይ ምትግባር ሓላፍነት 
ዝተሰከሙ ኣካላት ቀሊል ዘይኮነ ጸቕጥን 
ስክፍታን ፈጢሩ ምንባሩ ኣገንዚቡ። 
“ክሰርሕ ዝተበገሰ፡ ዘጋጥም ብድሆ 
ብዘየገድስ ዓጋቲ ስለ ዘይብሉ፡ ኩሎም 
ብቐጥታ ይኹን ብተዘዋዋሪ ዝተዋስኡ 
መሻርክቲ እውን፡ ኩሉ ካብኦም ዝድለ 
ዕማም ስለዘበርከቱ፡ እንሆ በቲ ዝተወጠኖ 
መሰረት ብዓወት ንምዝዛሙ በቒዕና” ክብል 
ድማ ዝተሰምዖ ሓበን ኣካፊሉ። 
ቀጺሉ ዶክተር ዑቕባዝጊ፡ ሞያዊ ትምህርቲ 
ካብ 28 ነሓሰ 2023 ክሳብ 26 ሓምለ 
2024፣ ጐድኒ ጐድኑ ድማ ኣካዳምያዊ 

ትምህርቲ ካብ 25 መስከረም 2023 ክሳብ 
2 መጋቢት (እንተላይ ሃገራዊ መልቀቒ 
ፈተና (ማትሪክ)) ተማሂረን ብዓወት ከም 
ዝዛዘማ ኣረዲኡ። ኣብ’ዚ መደብ ትምህርቲ 
እዚ፡ 83 ኣባላት 34 ዙርያ፡ 279 ድማ 

ኣባላት 35 ዙርያ ሃገራዊ ኣገልግሎት - 
ብድምር 360 ክምዝገባ እንከለዋ፡ 350 - 
ማለት 97% ናይ ኣካዳምያዊ ትምህርተን 
ክዛዝማ እንከለዋ፡ 347 - ማለት 76%  ከኣ 
10 ሓምለ 2024 ዝተዋህበን ናይ ሞያ 
ትምህርቲ ብዝግባእ ከም ዝወድኣ፡ ኣብ 
ዝተዋህበን ናይ መወዳእታ ሞያዊ ፈተናን 
99.7% ሓሊፈን ብዓወት ኣብ ምምራቕ 
ከም ዝበጽሓን ገሊጹ።
መደብ ኣካዳሚያዊ ትምህርቲ፡ ብ5 ዓይነታት 
ትምህርቲ - ማለት እንግሊዝ፡ ቁጽሪ፡ ባዮሎጂ፡ 
ኬሚስትሪ፡ ፊዚክስ ክውሃብ እንከሎ፡ ኣብ 
ናይ ሕርሻ ድማ ምርባሕ ንህቢ፡ ምርባሕ 
ደርሁ፡ ኣሕምልትን ፍረታትን፡ ባዮጋዝ፡ 
ምዕቃብ ማይን ሓመደን ልምዓት መስኖን፡ 

ምርባሕ ናይ ጸባ ከብቲ፡ ምሕደራ ሕርሻ፡ 
ምክልኻል ኣንበጣ፡ ገምጋም ጽልዋ ኣከባቢ፡ 
ምክልኻል ቡቕልን ሞያዊ ስልጠናን ከም 
ዝቐሰማ ዶክተር ዑቕባዝጊ ገሊጹ። 
ተራ ደቂ-ኣንስትዮ ኣብ መኸተን 
ልምዓትን፡ ስነ-ልቦናዊ ዓወት፡ ምሕደራ 
ጸቕጥን ኣፈታትሓኡን፡ ኣእምሮኣዊ 
ጸቕጢ፡ መበገሲኡን መፍትሒኡን፡ ጥቕሚ 
ትምህርትን ኣብ ትምህርቲ ንኽዕወታ 
ዝሕግዝ ኣገባብ መጽናዕትን፡ ገበንን ሕጊ 
ገበናዊ ስርዓትን ካልእን ኣብ ዝብሉ 
ኣርእስቲታት እውን ሰሚናራት ከም 
ዝተዋህበን ኣብሪሁ።
ተመረቕቲ ዝቐሰማኦ ሞያ ብግብራዊ 
ስራሕ ብምድራዕ ነቲ ተወጢኑ ዘሎ 
“ውሑስ መኣዛዊ መግቢ፡ ንኹሉ ኣብ 
ኩሉ” ዝብል መደብ ተግባራዊ ኣብ 
ምግባሩ ክጽዕራ ዘተሓሳሰበ ሚኒስተር ሕርሻ 
ኣቶ ኣረፋይነ በርሀ፡ ኣብ ዝተበጽሐ ደረጃ 
ትምህርቲ ይበጻሕ፡ ትምህርቲ መበገሲ 
ኮይኑ - እቲ ቐንዲ ኣብ ናይ ስራሕ ዓለም 
ኮይንካ ምስቶም ምሳኻ ዝዋስኡ ተመኩሮ 
ብምቕሳም፡ ኣብ መስርሕ እትረኽቦ 
ፍልጠት እቲ ዝበለጸ ትምህርቲ ብምዃኑ፡ 

ተመረቕቲ፡ ኣብ ነቑጣታት ሕርሻ 
ብምምዳብ፡ መጀመርታ ካብ ሓረስቶት 
ግብራዊ ተመኩሮ ቀሲመን - ነቲ ዝወሰዳኦ 
ትምህርቲ፡ ጥበብን ቴክኖሎጅን ብምሕዋስ፡ 
መነባብሮ ህዝቢ ኣብ ሕርሻ ከመሓይሻ 
ለበዋኡ ኣመሓላሊፉለን። 

ሚኒስትሪ ሕርሻ፡ ንኡሳንን ማእከሎትን 
ንግዳውያን ሕርሻ፡ ንኡስ ውሁድ ስድራ-
ቤታዊ መደብ ሕርሻ፡ ንኡስ ርቡሕ ቃጽዖ 
(ንርቃሕ) ሕርሻ - ኣብ ዝብሉ 3 ዓበይቲ 
ስትራተጂታት ይሰርሕ ከምዘሎ ብምሕባር 
ከኣ፡ ኣብ ትግባረ ናይ’ዚ ተወጢኑ ዘሎ 
ኣገዳሲ መደብ፡ ግቡእ ተራአን ክጻወታ 
ዘለዎ እምነት ገሊጹለን።
ኣመሓዳሪ ዞባ ደቡብ ኣቶ ሃብተኣብ 
ተስፋጽዮን ብወገኑ ኣብ ዘስምዖ ናይ 
መዛዘሚ ቃል፡ ኣብ ሃገርና ዜሮ ብኽነት 
ጉልበት ኤርትራዊ ብዝብል ስነ-ሓሳብ 
ይስራሕ ከምዘሎ፡ እዚ ናይ ትግባረ ስትራተጂ 
ድማ፡ ኣብ ምምልላእ ዝተመርኮሰ ስለዝኾነ፡ 
ኩሉ ከድምዓሉን ከፍርየሉን ብዝኽእል 

እናተለለየ ብምምልላእ ሓደ ብቑዕን 
ምሉእን ነገር ንኽመጽእ - እዚ ሞያዊ 
ስልጠና እዚ ኣካል ናቱ ከምዝኾነ ኣረዲኡ።  
እተን መንእሰያት፡ ብዝቐሰማኦ ሞያ ኣብ 
ሕርሻ ሃገርና ለውጢ ንምምጻእ - ኣብ 
ምዕቃብ ማይን ሓመድን ብሕልፊ 
ብኣትኩሮ ንኽስራሕ ሓገዘን ክዓዝዝ 
ኣተሓሳሲቡ።ኣብ’ቲ ስነ-ስርዓት፡ ኩለን 
ተመረቕቲ ዝተዳለወለን ወረቐት ምስክር 
ካብ ኢድ ዝተፈላለዩ ዕዱማት ክቕበላ 
እንከለዋ፡ ካብ ኩለን ሰልጠንቲ ቀዳመይቲ 
ሰሰን መድሃኔ፡ ካልኣይቲ ቤትኤል ሰመረ፡ 
ሳልሰይቲ ድማ ያስሚን ዑስማን ዕዉታት 
ብምዃን ከኣ ተወሳኺ ሽልማት ተቐቢለን።
ኣብ መወዳእታ እተን ዕዉታት፡ ምስጢር 
ዓወተን ኣብ ግዜ ትምህርቲ ዝኽተላኦ 
ዝነበራ ኣድህቦን ምክትታልን ምዃኑ 
ብምግላጽ፡ መንግስቲ ንዝኸፈተለን 
ዕድል ምስጋናአን ኣመሓላሊፈን።  
ዝቐሰማኦ ሞያዊ ትምህርቲ ኣብ ግብራዊ 
ስራሕ ብምትርጓም፡ ንዘምሃረን ህዝብን 
መንግስትን ክኽሕሳ ቃል ብምእታው 
እውን - ወለደን፡ ኣለይተንን መማህራነንን 
ንዝገበሩለን ናብዮትን ክንክንን ኣመስጊነን። 

ኣ/ዜ/ዞ/ደቡብ

ምልክታምልክታምልክታምልክታምልክታምልክታምልክታምልክታ

ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ብስም ተስፋይ ሃብታይ መሓሪ ዝተመዝገበ ብቁ.ፍ.ዋኒን ASL00011227 
ዝኾነ፡ ኣብ ዞባ ማእከል ን/ዞባ ገዛ ባንዳ ጎደና ዳህላክ ቁ.ገዛ 132 ዝርከብ ናይ ቤት 
መስተ  ትካለይ ንወ/ሮ ሄዋን ሰለሙን ገብረጻድቕ፡ ኣድራሻ ዞባ ማእከል ንዞባ 
ቲራቮሎ ጎደና ኩደበርገና ቁ.ገዛ 70 ካብ ዕለት 1/6/24 ክሳብ ዕለት 31/5/26 
ኣካርየዮ ስለዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ ዕለት 
ኣብ ውሽጢ 30 መዓልቲ፡ ስልጣን ንዘለዎ ቤት ፍርዲ ተቓውሞኡ የቕርብ። 
እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ ውዕል ሕጋዊ 
ምዝገባ ከምዝፍጸመሉ አፍልጥ።    

ተስፋይ ሃብታይ መሓሪ
ወኪል ገብረዝጊ ሃብታይ መሓሪ

ንኻልኣይ ግዜ ዝወጽአ ምልክታ ጨረታ 
ቤ/ት/ጨ/ሚኒ/ትም/ዞባ ማእከል ኣብ ኣሃዱ ባህሊ ስፖርትን ጥዕናን ዝካየድ ንጥፈታት ዘገልግሉ ጀነረይተር፡ ቪድዮ ካሜራ፡ ኤልሲዲ 
ኤፕሶንን ኤችፒ ላፕ ቶፕን ኣጫሪቱ ክዕድግ ስለ ዝደለየ፣ ሕጋውያን ተጫረትቲ ይዕድም። 

ተ.ቁ     ዓይነት ንብረት /DESCRIPTION/                        መዓቀኒ          ብዝሒ 
1.       ጀነረይተር (ዓይነትን ካፓሲትን ምጥቃስ የድሊ                 ፍቕዲ           01
2.    VIDEO         SONY MARK                          ፍቕዲ            01
      CAMERA      LENS SIGMA 
                      STAND Trypad
3.     L.C.D EPSON                                           ፍቕዲ           01
                  processor =12th Gen core i7 above 2.5 GHZ
 4.     HP Lap     Speed
       Top             memery=16 GB
      (model 15)       Storage= 1 TBSSD                          ፍቕዲ        02
                      Display= 15.6 inch LED FHD 

ተጫረትቲ ከማልእዎ ዘለዎም 
1 ናይ 2019 ዝተሓደሰ ንግዲ ፍቓድን 2022 ክሊራንስን ናይ ታሴራ ፎቶ ኮፒን የቕርብ። 
2 መኽበሪ ጨረታ (Bid security) ብ C.p.o ናቕፋ-10,000.00 (ዓሰርተ-ሽሕ ናቕፋ) ክስነ ኣለዎ።
3 ተጫረትቲ፡ ተወሳኺ፡ ሓበሬታ ምስዝደልዩ፡ ካብ ቤ/ጽ/ጨ/ሚኒ/ዞባ ማእከል ቁ.8 ቴለ. 180386 ናይ ጨረታ ሰነድ ኣብ ናይ ስራሕ 
ሰዓታት ክረኽቡ ይኽእሉ። 
4. ብቑዓት ተጫረትቲ፡ ሰነድ ጨረታ ንምውሳድ ዘይምለስ ጥረ ገንዘብ ሓምሳ ናቕፋ ብምኽፋል ክወስዱ ይኽእሉ። 
5.ጨረታ ኣብ ጋዜጣ ሓዳስ ኤርትራ ተሓቲሙ ካብ ዝወጽኣሉ ዕለት ንሓሙሽተ መዓልታት ስራሕ ክፉት ኮይኑ፡ ንጽባሒቱ ሳንዱቕ 
ጨረታ ሰዓት 9፡00 ቅ/ቀ ይኽፈት። 
6. ጨረታ፤ ተጫረትቲ ሕጋውያን ወከልትን ስነ-ስርዓት ወይ ኣከፋፍታ ጨረታ ክዕዘቡ ዝመጽኡ ውልቀ ሰባትን ኣብ ዝተረኽብሉ ኣብ 
ቤ/ጽ/ጨ/ሚኒ/ትም/ዞባ ማእከል ብግልጺ ይኽፈት።
7 ጨረታ፡ መምርሒ ዕድግን ምምሕዳር ንብረትን መንግስትን ብዝእዝዞ መሰረት ይካየድ። 
8 ቤ/ጽ/ጨ/ሚኒ/ዞባ/ማእከል ዝሓሸ ኣማራጺ እንተረኺቡ፡ ብምሉኡ ወይ ብከፊል ጨረታ ናይ ምስራዝ መሰሉ ዝተሓለወ እዩ። 

ቤ/ጽ/ጨ/ሚኒ/ዞባ/ማእከል
Ministry of Education zoba Maekerl p.Box; 82 Tele No 180386/180374/180389

ብውርሲ ካብ ወላዲተይ ዝተረኽበ ዘይንቀሳቐስ ንብረት ገዛ፡ ኣብ ከተማ ኣስመራ 
ምም/ን/ዞባ ማይ ተመናይ ዚፕ 1A126 ጎደና 126-5 ፕሎት 13R ፓርሰል G 
ዝረከብ መለለዪ ቁጽሪ ንብረት 1BRASM018395 ዕለት 29/9/2022 ብስም 
ነ/ፍ ለተብርሃን ተስፋሁነይ ጎበዜ ተመዝጊቡ ዋንነቱ ዝተረጋገጸ ናብ ስመይ 
ከመሓላልፎ ስለዝደለኹ፣ ዝቃወም እንተሎ፡ ኣብ ውሽጢ 30 መዓልቲ ካብ 
ዝምልከቶ ቤት ፍርዲ ናይ መአገዲ ትእዛዝ ሒዙ ናብ ቤት ጽሕፈት ኖታዮ 
ቤ/ጽ/ሃ/ካዳስተርን ይቕረብ። እንተዘየለ ግን ናብ ስመይ ከመሓላልፎ ምዃነይ 
እሕብር።

ብርሃነ ባይረ ኣነንያ

      
VACANCY ANNOUNCEMENT

 
 Kerkebet Mining Share Company is inviting qualified and 
competitive applicants for the following position: 

1. Position: Geologist 

Department: Mining
Number Required: One (01)
Primary Purpose:
To ensure the technical quality management within geological and mining operations, focusing 
on the accuracy and consistency of geological data and software.
   
Main Function:

•	 Ensure the accuracy and consistency of geological databases and software.
•	 Coordinate with other departments to ensure alignment on quality standards and objec-

tives.
•	 Resolve technical issues related to quality and data integrity.
•	 Conduct geological surveys and data analysis.
•	 Develop and implement geological models and software tools.
•	 Oversee remote sensing and GIS projects related to mineral exploration.

UNIQUE REQUIREMENTS / OTHER INFORMATION
•	 Candidate must be physically and mentally fit

Qualification
•	 Master of Science, Geographical Information Science;
•	 Bachelor of Science, Geographical Information Science;

Knowledge and work experience
•	 5 years GIS experience in geological survey or mineral exploration area
•	 Well experienced in Technical quality management
•	 With knowledge in mineral resource practically and theoretically
•	 Experience working with mining company, especially expat experience is preferable

   Technical Skills:
•	 Excellent with kinds of geological GIS software such 

as QGIS, ArcGIS, Google Earth Engine
•	 Fluent in verbal and written English, and inter per-

sonal skill, communication skills
•	 With some spoken Chinese would be advantageous

Behavioral Skills:   
•	 Good communication skills and teamwork 
•	 Ability to work in multi-disciplinary environment
•	 Ability to conduct maintenance matters 
•	 Interpersonal skills 
•	 Ability to work under pressure and achieve project 

milestones

General information and other requirement:
•	 Place of work: Asmara / Kerkebet
•	 Salary: as per company scale
•	 Type of contract: Definite period of one year

Additional requirement for nationals:
•	 Having fulfilled his/her National Service obligation 

and provide evidence of release paper from the Minis-
try of Defense

•	 Present clearance paper from current/last employer
•	 Testimonial documents to be attached (CV, work ex-

perience credentials, a copy of your National I
•	 Identity Card etc.).
•	 Only shortlisted applicants will be considered as po-

tential candidates for an interview
•	 Application documents will not be returned to sender 
•	 All applications should be sent through the post of-

fice 
•	 Deadline for application: 10 days from the day of 

publication in the newspaper  

Address: please mail your application to:
Kerkebet Mining Share Company,

      P. O. BOX 9258 
      Asmara, Eritrea 
Note to Eritrean applicants:
 Please send a copy of your application to:

1. Aliens Employment Permits Affair 
P. O. BOX 7940
Asmara, Eritrea

2. Mineral Resources Management
 P. O. BOX 272
 Asmara, Eritrea

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ዩናይትድ፡ ካብ ዝፈረሓቶ ኣይወጸትን
ማንቸስተር ዩናይትድ፡ ካብ ዝፈረሓቶ 

ኣይወጸትን - ሓዲሽ ተጻዋታያ ለኒ ዮሮ፡ ሰሪ 
ዘጋጠሞ መጉዳእቲ ንሰለስተ ኣዋርሕ ካብ 
ሜዳ ክርሕቕ ምዃኑ ምስ ተፈልጠ።
  ኣብዛ ክረምቲ ብ52 ሚልዮን ፓውንድ 

ካብ ሊል ናብዛ ማንቸስተራዊት ጋንታ 
ዝተጸምበረ ዮሮ፡ ዝሓለፈ ቀዳም ብኣርሰናል 
ኣብ ዝተሰዓሩሉ ናይ ምሕዝነት ጸወታ እዩ 
መጉዳእቲ ኣጋጢምዎ፣ ቅድሚ ዕረፍቲ 
ተቐዪሩ ክወጽእ’ውን ተቐሲቡ። ብሰንኪ እቲ 
ኣብ ጸጋመይቲ እግሩ ዘጋጠሞ መጉዳእቲ 
ድማ፡ መከላኸሊ ጫማ ለቢሱን ምርኵስ 
ተደጊፉን፡ ኣብ መለማመዲ ማእከል ክለቡ ስለ 
እተረኣየ፡ ማህረምቱ ከቢድ ከይከውን ተሰጊኡ 
ቀንዩ።
  ድሕሪ ዝተገብረሉ ተወሳኺ መርመራ 

ከኣ፡ ንሰለስተ ኣዋርሕ - ክሳብ ወርሒ 
ጥቅምቲ፡ ኣብ ናይ ተሃድሶ ግዜ ከሕልፎ 
ምዃኑ ተሓቢሩ ኣሎ። እዚ ማለት፡ ዮሮ፡ 
ኣንጻር ሊቨርፑል፡ ቶተንሃምን ኣስቶን ቪላን 
ዝርከበን ኣብ ትሽዓተ ቀዳሞት ናይ ፕሪመር 
ሊግ ግጥማት ክበኵር እዩ። ኣብ ምጅማር 
ኤውሮፕያን ሊግን ካራባኦ ካፕን’ውን 
ከምዘይህሉ ይሕበር።
  ብዘይካ’ዚ፡ ኣብዚ እዋን ምስ ጋንታኡ 

ኣብ ኣመሪካ ክጸንሕ ወሲኑ ዘሎ እዚ ወዲ 
18 ዓመት ተኸላኻሊ፡ ናብ እንግሊዝ ምስ 
ተመልሱ፡ መጉዳእቱ ክሳብ መዓስ ካብ ጸወታ 
ከምዝኣልዮ ብልክዕ ንምርግጋጽ፡ ተወሳኺ 
መርመራ ክግበረሉ እዩ። 
  ዩናይትድ፡ መስመር ምክልኻል ንምህዳስ 

ኣብ እትሰርሓሉ ዘላ እዋን፡ ነዚ ትስፉው 
ተኸላኻሊ ምኽሳራ፡ ዓቢ ጽፍዒት እዩ። በዚ 
ከኣ፡ ቅድሚ መስኮት ምስግጋር (30 ነሓሰ) 
ምዕጻዉ፡ ሓደስቲ ተኸላኸልቲ ከተፈርም 
ትጽቢት ይግበረላ። እዛ ጋንታ፡ ኣቐዲማ 

ክትሓተሎም ንዝጸንሐት ንተኸላኻሊ 
ኤቨርተን ጃረድ ብራንዝዋይት፡ ከምኡ’ውን 
ንሆላንዳዊ ተኸላኻሊ ባየር ሙኒክ ማቲያስ 
ደሊክት፡ ዳግማይ ከተጣይቐሎም ግምት ኣሎ።
  እዚ ከምዚ’ሉ እንከሎ፡ ኣብ ተመሳሳሊ 

ግጥም ምስ ኣርሰናል ናይ ጭዋዳ ጸገም 
ኣጋጢምዎ ቅድሚ ዕረፍቲ ተቐዪሩ 
ዝወጸ ኣጥቃዓይ እዛ ጋንታ ራስሙስ 
ሆይሉንድ’ውን፡ ክሳብ ወርሒ መስከረም 
- ንሽዱሽተ ሳምንቲ ኣገልግሎት ኣልቦ 
ክኸውን እዩ። ሰለስተ ግጥማት፡ ብዓቢኡ 

ነቨስ፡ ናብ ፓሪስ ኣቕኒዑነቨስ፡ ናብ ፓሪስ ኣቕኒዑ
ኣብ ራዳር ብዙሓት ክለባት ኤውሮጳ ኣትዩ 

ዝጸንሐ ኣከፋፋሊ በነፊካ ጃኦ ነቨስ፡ ምስ 
ፒኤስጂ ከምዝተሰማምዐ ተገሊጹ።
  ፒኤስጂ፡ ነተን ኣብ ልዕሊ’ዚ ፖርቱጋላዊ 

ተገዳስነት ኣርእየን ዝነበራ ክለባት ኣርሰናልን 
ማን ዩናይትድን በሊጻ እያ ወዲኣትሉ ዘላ። 
እዛ 12 ግዜ ሻምፕዮን ሊግ 1 ፈረንሳ ዝኾነት 
ክለብ፡ ፈለማ 60 ሚልዮን ዩሮ ድሒራ ከኣ፡ 
ተወሳኺ 10 ሚልዮን ዩሮ ንበነፊካ ክትከፍላ 
ምዃና ይግለጽ።
  ብዘይካ’ዚ፡ ንኣከፋፋሊኣ ረናቶ ሳንቸዝ 

ኣካል እዚ ውዕል ብምግባር፡ ብልቓሕ ናብዛ 
ጋንታ ዳግማይ ከም ዝጽምበር ገይራ ኣላ። 
ፖርቱጋላዊ ወዲ 26 ዓመት ሳንቸዝ፡ ቅድሚ 
ኣብ 2016 ምስ ልዑል ትጽቢት ናብ ባየር 
ሙኒክ ምስግጋሩ፡ ብማልያ በነፊካ እዩ ተጻዊቱ።

  ኣብ ዝተፈላለዩ ቦታታት መስመር ምክፍፋል 
ክጻወት ዝኽእል ነቨስ፡ ሕክምናዊ መርመራን ገለ 
ውልቃዊ ስምምዓትን ጥራይ ተሪፍዎ ይርከብ። 
እዚ ወዲ 19 ዓመት መንእሰይ፡ ዝሓለፈ ወቕቲ 
ብሉጽ ብቕዓት ምንጽብራቑ ይትንተን። ኣብ 
33 ናይ ሊግ ግጥማት ንበነፊካ ዝወከላ ነቨስ፡ 
ጋንታኡ ኣብ ኤውሮፕያን ሊግ ኣብ ርብዒ 
ፍጻመ ክትበጽሕ፡ ኣብ ኩሉ ግጥማት ተሰሊፉ 
ልዑል ተራ ተጻዊቱ እዩ። 
  ነቨስ፡ በቲ ኣብ ክለቡ ዘርኣዮ ምንቅስቓስ፡ 

ጻውዒት ዓላሚ ሃገራዊት ጋንታ ፖርቱጋል 
ሮበርቶ ማርቲነዝ ረኺቡ፡ ኣብ ዋንጫ ኤውሮጳ 
2024 ክጻወት በቒዑ እዩ። ሓንሳብ ካብ ፈለማ 
ተቐዪሩ ብምእታው ድማ፡ ክልተ ግዜ ማልያኣ 
ለቢሱ። ታሕሳስ 2022 ንቐዳመይቲ ጋንታ 
በነፊካ ወግዓዊ ጸወታ ዘካየደላ ነቨስ፡ ክሳብ 
ዝሓለፈ ወቕቲ ኣብ 75 ግጥማት ተጻዊቱላ፣ 
ኣርባዕተ ሸቶታት ድማ ኣመዝጊቡላ።

ኦሎምፒክ ፓሪስ፡ ደሃይ ሃገራዊት ጋንታ ኤርትራ
ሃገራዊት ጋንታ ምሕንባስ ኤርትራ፡ ትማሊ ብመገዲ ኣሮን ኦውሱ ኣብ መጻረዪ ጸወታ 

ተሳቲፋ፣ ክትሓልፍ ግና ኣይከኣለትን።
  ኣብ ራብዐይቲ ጉጅለ ዝነበረ ኣሮን፡ ኣብ 50 ሜትሮ ናጻ ምሕንባስ እዩ ተወዳዲሩ። ናብ 

ዝቕጽል ፍርቂ ፍጻመ ክሓልፍ እንተኾይኑ ከኣ፡ ትሕቲ 21 ካልኢትን 96 ንኡስ ካልኢትን 
ክሃርም ነይሩዎ። ክሃርሞ ብዘይምኽኣሉ ግና፡ ኣይሓለፈን። እዚ መንእሰይ፡ 24 ካልኢትን 25 
ንኡስ ካልኢትን እዩ ሃሪሙ። 
  ኤርትራ፡ ሎሚ ዓርቢ 2 ነሓሰ፡ ቀዳማይ ናይ ኣትለቲክስ ውድድር ከተካይድ እያ። ኣብዚ 

ዓውዲ፡ ኣትለት መርሃዊ መብራህቱ፡ ኣብ 10 ኪሎሜተር (10 ሽሕ ሜትሮ) ክወዳደር እዩ። 
ጽቡቕ ዕድል ንመርሃዊ!

ሮማ፡ ሓዲሽ ኣጥቃዓይ ኣፈሪማ
ኢጣልያዊት ክለብ ሮማ፡ ንኣጥቃዓይ እስጳኛዊት ጋንታ ጂሮና ኣርተም ዶቭብይክ ከምዘፈረመቶ 

ተቓሊሑ።
  ሓዲሽ ኣጥቃዓይ ንምፍራም ክትሰርሕ ዝጸንሐት እዛ ጋንታ፡ ነዚ ዩክረይናዊ ንምውናን 30.5 

ሚልዮን ዩሮ ከምዝኸፈለት ይግለጽ። ድሒራ ከኣ፡ ሽዱሽተ ሚልዮን ዩሮ ከተስዕብ እያ። ትማሊ 
ኣብ መዕርፎ ነፈርቲ ከተማ ሮማ ምስ በጽሐ ብርክት ዝበሉ ደገፍቲ ዝተቐበልዎ ኣርተም ድማ፡ 
ክሳብ 30 ሰነ 2029 ዝጸንሖ ናይ ሓሙሽተ ዓመታት ውዕል ክፍርም እዩ።
  ኣርተም፡ ዝሓለፈ ዓመት እዩ፡ ካብ ሃገሩ ናብቲ ሓደ ካብቶም ዝዓበዩ ሓሙሽተ ሊጋት ኤውሮጳ 

ዝኾነ ላ’ሊጋ ተሰጋጊሩ - ናብ ክለብ ጂሮና። ኣብዛ ክለብ ኮይኑ ብዘርኣዮ መሳጢ ብቕዓትን ሸቶ 
ናብ ምቝጻር ዓቕምን ከኣ፡ ዓይኒ ዓበይቲ ክለባት ስሒቡ። እዚ ወዲ 27 ዓመት ኣጥቃዓይ፡ ኣብ 
ቀዳመይቲ ዓመት ብ24 ሸቶታት ዝለዓለ ኣመዝጋቢ ሸቶ ላ’ሊጋ ብምዃን እዩ ዛዚሙ።

ባርሳ፡ ምስ ኦልሞ ተሰማሚዓ
እስጳኛዊት ክለብ ባርሴሎና፡ ምስ ተጻዋታይ 

ኣርቢ ሌፕዚግ ዳኒ ኦልሞ፡ ኣብ ስምምዕ 
ምብጻሓ እሙናት ምንጪታት ሓቢሮም።
  ካብ ምጅማር እዛ ክረምቲ ንኦልሞ 

ንምፍራም ድሌት ዝነበራ ባርሳ፡ ኣቐዲማ 
ዘቕረበቶ ሕቶ ብኣርቢ ሊፕዜግ ተሰማዕነት 

ምስኣኑ ተሓቢሩ ነይሩ። ሕልማ ንምስማር 
ከይደቀሰት ዝሓደረት እዛ ጋንታ፡ ኣብዚ እዋን 
ግና፡ ምስዚ ተጻዋታይ ተሰማሚዓ ብምህላዋ፡ 
እንኮ ዝተርፋ ዕማም ምስ ጋንታኡ ምርድዳእ 
እዩ።
  ባርሳ፡ ነዚ እናከፋፈለ ዘጥቅዕ እስጳኛዊ፡ 

ክሳብ ሰነ 2030 ዝጸንሕ ናይ ሽዱሽተ ዓመታት 
ውዕል ከተፈርሞ እያ ተሰማሚዓ ዘላ። እስጳኛ 

ዋንጫ ኤውሮጳ 2024 ክትዓትር መሪሕ 
ተራ ዝተጻወተ ኦልሞ፡ እንኮ ምርጫኡ ባርሳ 
ምዃኑ’ውን ይሕበር።
  ባርሳ፡ ነቲ ኣርቢ ሌፕዚግ እትሓቶ መጠን 

ገንዘብ ከምእትኸፍሎ ንጹር ኮይኑ ኣሎ። 
ብመሰረት እሙናት ምንጪታት፡ 55 ሚልዮን 

ዩሮ ቀዲማ ብምኽፋል፡ 
ተወሳኺ ሸውዓተ ሚልዮን 
ድማ፡ ከተስዕብ እያ። 
ብሓፈሻ፡ ነዚ ተጻዋታይ 
62 ሚልዮን ፓውንድ 
ከተፍስሰሉ እያ።
  ካብ 2007 ክሳብ 

2014 ምስ ናይ 
መንእሰያት ጋንታ ባርሳ 
ዝተጻወተ ኦልሞ፡ ኣብ 
2014 ናብ ክሮኤሽያዊት 

ክለብ ዳይናሞ ዛግረብ ተሸይጡ። ቀዳመይቲ 
ፕሮፈሽናል (ናይ ዓበይቲ ግጥም) ጸወታኡ 
ድማ፡ ብማልያ እዛ ጋንታ ኣካዪዱዋ። ክሳብ 
2020 ኣብዛ ጋንታ ድሕሪ ምጽዋት ከኣ፡ ናብ 
ጀርመናዊት ክለብ ኣርቤ ሌፕዚግ ተሰጋጊሩ 
ክጻወት ጸኒሑ። በዚ ናይ ሕጂ ተሰማሚዕዎ 
ዘሎ ውዕል ድማ፡ ደጊሙ ናብ ባርሳን ሃገሩን 
ክምለስ እዩ - ድሕሪ ሓደ ዕቑድ።

ኦሎምፒክ 2024፡ ዛጊት እተን ዝበዝሐ መዳልያታት 
ወሲደን ዘለዋ 10 ሃገራት

ወርቂ ብሩር ነሓስ ድምር

1. ጃይና 11 7 3 21

2. ፈረንሳ 8 10 8 26

3.ጃፓን   8 3 4 15

4. ኣውስትራልያ 7 6 4 17

5.ሕ.መ.ኣመሪካ. 6 13 12 31

6.ዓባይ ብሪጣንያ 6 7 7 20

7. ደ.ኮርያ 6 3 3 12

8.ኢጣልያ 3 6 4 13

9.ካናዳ 2 2 3 7

10.ጀርመን 2 2 2 6

* ልዕሊ’ታ ቀዳመይቲ ዘላ ቻይና፡ ብድምር ብዝሒ መዳልያታት - ኣመሪካን ፈረንሳን ዘለዋ ክንሰን፡ ድሕሪኣ ተሰሪዐን ኣለዋ። ምኽንያት፡ ወርቂ 
ልዕሊ ብሩንን ነሓስን ቀዳምነት ስለዝወሃቦ፡ እቲ ስርርዕ፡ በታ ዝበዝሐ ወርቂ መዳልያ ዝተዓወተት እዩ ዝጅመር።

ሃገራዊ ፈደረሽን ኵዕሶ እግሪ፡ ኣብ መደብ ‘ምልላይ ተውህቦ’ ገምጋም የካይድ ኣሎ
ሃገራዊ ፈደረሽን ኵዕሶ እግሪ ኤርትራ፡ 

ካብ 28 ሓምለ ጀሚሩ ኣብ ከተማ ከረን 
ን’ፕሮጀክት ምልላይ ተውህቦ ኵዕሶ እግሪ 
ትሕቲ 15 ዓመት’ ብኹሉ ሸነኻቱ ናይ 
ምግምጋም መደብ የካይድ ኣሎ።
  እቲ ካብ 2023 ኣትሒዙ ኣብ ኩለን ዞባታት 

- ኣብ ሽዱሽተ ነቝጣታት ተኸፋፊሉ ዝትግበር 
ዘሎ መደብ፡ በቲ ሓደ ወገን ኣብ 2025 ሓያል 
ሃገራዊት ጋንታ ንምቛም፡ ብኻልእ ወገን 
ድማ፡ ንዞባውያን ጋንታታት ደገፍ ንምሃብን 
ንምሕያልን እዩ። ትሕቲ 15 ዓመት ዕድመ 
ዝርከቡ ተውህቦ ዘለዎም ተጻወትቲ ንምብዛሕን 
ንምዕባይን እውን ዝዓለመ እዩ። 
  ዕላማ ናይ’ዚ ገምጋም፡ ነቲ መደብ 

ቅድሚ ናብ ካልኦት ነቝጣታትን ከተማታትን 
ምስፍሑ፡ ኣወንታዊን ኣሉታዊን ጉድለታት 
ንምልላይን ኣብ ዓቕምታት ክሳብ ክንደይ 
ዝተረጋገጸ ምዕባለታት ተኻዪዱ ከም ዘሎ 

ንምፍላጥን እዩ።
  ነቝጣታት ከረን፡ ባረንቱን መንደፈራን 

ዝሳተፍኦ ዘለዋ እዚ ናይ ገምጋም መደብ፡ ኣብ 
መንጎ ነቝጣታትን ዝተሓዋወሳ ጋንታታትን 

ግጥማት ምክያድ ዘጠቓልል’ውን እዩ። 
ዕላማኡ፡ ኣብ ቴክኒካዊ መዳይ ናይቶም ካብ 
ነፍሲ ወከፍ ነቝጣ ዝመጽኡ 50 ተጻወትቲ 
(25 ደቂ ኣንስትዮ 25 ደቂ ተባዕትዮ) ዝተራእየ 
ምዕባለ ምዕዛብ እዩ። ኵዕሶ ካብ ድሕሪት 
ምጅማርን ዝረኸብዎ ስልጠና ኣብ ግብሪ ናይ 
ምውዓል ዓቕሞምን፡ ካብ ሓላዊ ልዳትን ኵዕሶ 
ምጅማርን ምዕባለኦም ኣብ ቴክኒካዊ ክእለት፡ 
ታክቲካዊ ሜላ፡ ካብ ድሕሪት ናብ ቅድሚት 
ምኻድን ብገለ ነጥቢታት ብጸወታ ዝማዕበሉ 
ሜላታትን ምዕዛብ እዩ።
  ብዘይካ’ዚ፡ ተጻዋታይ ወይ ተጻወቲት ኣብ 

ከባቢኦም ዘለዎም ንቕሓትን ምስ ሃገሮምን 
ህዝቦን ዘለዎም ምትእስሳርን ንምዕባይ፡ 
ከምኡ’ውን ኣብ ባህሊ ሃገሮምን ሕብረተሰቦን 

ዘለዎም ንቕሓት ንምምዕባል፡ ሃገራዊ፡ ባህላውን 
ትምህርታውን ሰሚናራት ብምክያድ ዝሰላሰል 
ዘሎ እዩ። 
  ብተወሳኺ፡ ኣብተን ሽዱሽተ ነቝጣታት 

ዝሳተፉ ተጻወትቲ ንምልላይ፡ ስድራቤታዊ 
መደባትን ካልእ መዘናግዒ መደባትን 
ብምክያድ ኣብ መንጎኦም ጥቡቕ ዝምድና 
ንምፍጣር ስድራቤታዊ መደብ’ውን ተሰሪዑ 
ኣሎ። እዚ ገምጋም፡ ጽባሕ ቀዳም እዩ ክዛዘም።
  ካልኣይ መዳይ ናይዚ መደብ ኣብ ዝቕጽሉ 

ሒደት መዓልታት፡ ኣብ ከተማ ኣስመራ 
ብተሳትፎ ሰለስተ ነቝጣታት ማለት ኣስመራ፡ 
ባጽዕን ዓሰብን ክቕጽል ምዃኑ፡ ህዝባዊ ርክባት 
ናይ’ቲ ፈደረሽን ሓቢሩ።

ከኣ፡ ዩናይትድ፡ 1 መስከረም ኣብ ሜዳኣ 
ንሊቨርፑል ዓዲማ ንእተካይዶ ናይ ፕሪመር 
ሊግ ጸወታ ክኸስሮ እዩ።
    ካብ ዜና እዛ ጋንታ ከይወጻእና፡ ረቡዕ 

ምሸት ንሪያል በቲስ 3ብ2 ኣብ ዝሰዓረትሉ 
ጸወታ’ውን፡ ማርኮስ ራሽፎርድን ኣንቶኒን 
ብዝተፈለየ መጉዳእቲ ተቐይሮም ወጺኦም። 
ዋላ’ኳ እቲ መጉዳእቲ ከቢድ ኣይምሰል፡ 
ተወሳኺ መርመራ ክገብሩን ኣብ ዝርዝር 
ኣብ ተሃድሶ ዘለዉ ተጻወትቲ ክኣትዉን ግና 
ተቐሲቦም ኣለዉ።



 ተረኛ ፋርማሲ ተረኛ ፋርማሲ ጎደና ቁ.ስልኪ 

ቤት መሸጣ መድንኢት መረብ 02/08/24 ጎደና ዓይገት ቁ.ገዛ 17፡ ከባቢ ሴዳዉ
123690

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ሓዳስ   ኤርትራ 2 ነሓሰ 2024 - ገጽ 8 መበል 33 ዓመት ቁ.289

abur Printing Services

ሩስያን ኢንዶነዥያን ሽርክነተን ንምሕያል ይሰርሓሓድሽ ፕረዚደንት ኢንዶነዥያ ኮይኑ 
ዝተመርጸ ፕራቦዎ ሱብያንቶ፡ ኣብ’ቲ 
ዝመጽእ ወርሒ ጥቅምቲ ዝምስርቶ 
ምምሕዳር - ሃገሩ ምስ ሩስያ ዝጸንሓ 
ሽርክነት ብሓፈሻ፡ ኣብ ጽላታት 
ትምህርቲን ምክልኻልን ጸዓትን ድማ 
ብፍላይ፡ ምትሕብባራ ከተሐይል ዘለዎ 
ተስፋ ገሊጹ።
እቲ ፕረዚደንት ነዚ ዝገለጸ፡ ዝሓለፈ 

ረቡዕ ኣብ ቤት-ጽሕፈት ክረምሊን - 
ሞስኮ ተረኺቡ ምስ ፕረዚደንት ሩስያ 
ቭላድሚር ፑቲን ድሕሪ ምዝርራቡ እዩ።
ኣብ’ዚ ሕጂ እዋን ሚኒስተር ምክልኻል 

ኢንዶነዥያ ኮይኑ ዘገልግል ዘሎ ፕራቦዎ 
ሱብያንቶ፡ ድሕሪ ሓደ ወርሒ ካብ 
ፕረዚደንት ጆኮ ዊዶዶ ስልጣን ክረከብ 
ምዃኑ ይግለጽ።
“ንሩስያ፡ ከም ዓባይ መሻርኽቲ 

ኢና ንርእያ” ዝበለ ፕራቦዎ፡ ዝምድና 
ክልቲአን ሃገራት ክቕጽልን ዝያዳ 
ክምዕብልን ዘለዎ እምነት ገሊጹ።

ንሱ ወሲኹ፡ ኣብ ምክልኻልን 
ኑክለስያዊ ጸዓትን ሽርክነት ንምቕጻል፡ 
ከምኡ’ውን ኢንዶነዥያውያን ተማሃሮ 

ናብ ሩስያ ክለኣኹ ድልየት ከምዘለዎ 
ኣነጺሩ።
ፕረዚደንት ፑቲን ብወገኑ፡ ሩስያ 

ሰደድ ፍርያት ሕርሻ ናብ  ኢንዶነዥያ 
ንምዕባይ፡ ኣብ ዓውዲታት ጸዓትን 
መጓዓዝያን ትሕተ-ቅርጽን ድማ - ወፍሪ 

ፕሮጀክትታት ንምግባር ድልውቲ 
ምዃና ገሊጹ።
ፕራቦዎ ኣብ ዝሓለፈ ኣዋርሕ 

እውን፡ ኢንዶነዥያ ምስ ቻይና ዘለዋ 
ናይ ሽርክነት ፖሊሲ ንምርግጋጽ፡ ናብ 
በይጂንግ ብምኻድ ምስ ፕረዚደንት 
ቻይና ሺ ዢ ፒንግ ከምዝዘተየ ይዝከር።

ቻይናን ህንዲን፡ ዶባዊ ምስሕሓብ ብሰላም ንምፍታሕ ርክባት ይቕጽላ
ህዝባዊት ሪፓብሊክ ቻይናን ህንዲን፡ ነቲ 

ዘሰሓሕበን ዘሎ ዶብ ናይ ሓዋሩ ሰላምን 
ቅሳነትን ዘምጽእ ቀጻሊ ርክባት ከካዪዳ 
ከምእተሰማሞዓ፡ ሚኒስትሪ ጉዳያት ወጻኢ 
ቻይና ኣብ ዘውጽኦ መግለጺ ሓቢሩ።
እቲ መግለጺ፡ ሰበ-ስልጣን ክልቲአን 

ሃገራት ዝሓለፈ ሓሙስ ኣብ ከተማ 
ኒው-ደልሂ ብዛዕባ’ቲ ጉዳይ ንመበል 
30 ግዜኦም - ድሕሪ ዝገበርዎ ናይ 

ምምኽኻር ርክብ እዩ ተቓሊሑ።
እቲ ክልቲአን ሃገራት ዝከራኸራሉ 

መሬት፡ ኣብ እምባ ሂማላያስ ዝርከብ 
ሓባራዊ ዶብ ዘማእከለ ኮይኑ፡ 
መብዛሕትኡ ክፋል ናይ’ቲ ዶብ ብንጹር 
ዝተሓንጸጸ ከምዘይኮነ ይሕበር።
ዝምድና ቻይናን ህንዲን ንነዊሕ 

ዓመታት ሻሕኲሩ እኳ እንተጸንሐ፡ 
ኣብ’ዚ ቀረባ እዋን - መራሕቲ ክልቲአን 

ሃገራት ነቲ ጉዳይ ብሰላም ንምፍታሕ 
ድሕሪ ዝገበርዎ ልዝብ፡ ርክብ ክልቲአን 
ሃገራት ናብ ንቡር ይምለስ ከምዘሎ 
ጸብጻባት የመልክቱ።
ክልቲኦም ወገናት ብተወሳኺ፡ ነቲ 

ኣብ ዝሓለፈ ቀረባ እዋን ኣብ ዝተኻየደ 
ክልተኣዊ ርክብ ሚኒስተራት ጉዳያት 
ወጻኢ ቻይናን ህንዲን ዝተበጽሐ ‘ኣገዳሲ’ 
ዝበልዎ ምርድዳእ፡ ብዕቱብ ክትግብርዎ 
ተሰማሚዖም ኣለዉ። 
ንዶብ ቻይናን ህንዲን ኣብ ዝምልከቱ 

ፍሉያት ጉዳያት ከተኩሩን፡ ብዝተኻእለ 
መጠን ኣብ ዝሓጸረ እዋን ቅቡል 
ፍታሕ ንምብጻሕ ክጽዕሩን እውን፡ ኣብ 
ምርድዳእ ከምዝበጽሑ እዩ እቲ ሓበሬታ 
ዘረድእ።
ኣብ ዝሓለፈ ሰሙን፡ ሚኒስተር ጉዳያት 

ወጻኢ ቻይና ዋንግ ዪን ህንዳዊ መዘናኡ 
ሱብራህማንያም ጃይሻንካርን - ኣብ ላኦስ 
ኣብ ዝገበርዎ ርክብ፡ ፍልልያት መፍትሒ 
ክረኽብሉን ክልተኣዊ ዝምድናታት ናብ 
ኣወንታውን ሃናጽን መስመር ክመልሱን 
ከምእተረዳድኡ ይዝከር።

ኢራንን ግብጺን፡ ዝምድናአን ናብ 
ንቡር ንምምላስ ተሰማሚዐን

ኢራንን ግብጺን፡ ዲፕሎማስያዊ 
ዝምድናአን ናብ ንቡር ንምምላስ ክሰርሓ 
ከምእተሰማምዓ ሓቢረን።
ክልቲአን ሃገራት ኣብ’ዚ ስምምዕ 

ዝበጽሓ፡ ሓድሽ ፕረዚደንት ኢራን 
መስዑድ ፐዘሽክያንን ሓድሽ 
ሚኒስተር ጉዳያት ወጻኢ ግብጺ በድር 
ዓብደልዓጢን፡ ብ31 ሓምለ ኣብ ከተማ 
ጣህራን ኣብ ዘካየድዎ ርክብ እዩ።
ነቲ ስምምዓት ንምትግባር፡ ኣብ ዝሓጸረ 

እዋን ካልእ ተወሳኺ ናይ ላዕለዎት ሰብ-
መዚ ዝርርባት ክካየድ እውን፡ ኣብ’ቲ 
ርክብ ኣፍሊጠን።

ምምሕያሽ ዝምድና ኢራንን ግብጺን፡ 
ኣብ ምውሓስ ዞባዊ ጸጥታ እወታዊ 
ኣገዳስነት ከምዝህልዎ እዮም - ተንተንቲ 
ፖሊቲካ ዝገልጹ።
ኢራንን ግብጺን፡ ፍልልያተን ብምጽባብ 

ዝምድናአን ናብ ንቡር ንምምላስ - 
ካብ ዝሓለፈ ቀረባ ኣዋርሕ ጀሚረን 
ተኸታታሊ ዲፕሎማስያዊ ዝርርብ 
ከካይዳ ምጽናሐን ይሕበር።
ዲፕሎማስያዊ ዝምድና ክልቲአን 

ሃገራት፡ ካብ 1980 ኣትሒዙ ከምእተበትከ 
ጸብጻባት የረድኡ።

መንግስቲ ፊሊፒንስ፡ ሚሳይላት 
ኣመሪካ ኣብ መሬቱ ክጻወድ ኣፍቂዱ
መንግስቲ ፊሊፒንስ፡ ናይ ማእከላይ 

ርሕቀት ሚሳይል ኣመሪካ ኣብ መሬቱ 
ክጻወድ ከምእተሰማምዐ ተገሊጹ።
እቲ ስምምዕ፡ ኣመሪካውያን ሰበ-ስልጣን 

- ጸሓፊ ጉዳያት ወጻኢ ኣንቶኒ ብሊንከንን 
ጸሕፊ ምክልኻል ሎይድ ኦስቲንን፡ 
ኣብ ዝሓለፈ ሳልስቲ ምስ ፕረዚደንት 
ፊሊፒንስ ፈርዲናንድ ማርኮስ ኣብ ከተማ 
ማኒላ ኣብ ዘካየድዎ ርክብ እዩ ተበጺሑ።
ኣብ’ቲ ኣጋጣሚ፡ ኣመሪካ ኣብ 

መሬት ፊሊፒንስ ንዘሎ ወተሃደራዊ 
መደበራታ ከተሐድሶ፡ ንፊሊፒንስ ድማ 
500 ሚልዮን ዶላር ወተሃደራዊ ደገፍ 
ክትገብረላ እውን ተሰማሚዖም ኣለዉ።

ህዝባዊት ሪፓብሊክ ቻይና፡ እቲ ስምምዕ 
ንዞባዊ ጸጥታ ኣብ ሓደጋ ዘእቱ ምዃኑ 
ብምምልካት - ብትሪ ኮኒናቶ ኣላ።
ኣመሪካን ፊሊፒንስን፡ ወተሃደራውን 

ጸጥታውን ዝምድናአን ንምሕያል - ኣብ 
መወዳእታ 2023 ስምምዕ ከምዝኸተማ 
ዝዝከር ኮይኑ፡ ቻይና - እቲ ወተሃደራዊ 
ስምምዕ ንጸጥታ ዞባ ኤስያ-ፓሲፊክ 
ብኣሉታ ዝጸሉ ምዃኑ ብምሕባር፡ 
ክትቃወሞ ከምዝጸንሐት ይግለጽ።
እቲ ወተሃደራዊ ሽርክነት፡ ኣካል ናይ’ቲ 

ኣመሪካ ኣብ’ቲ ዞባ ህላወኣ ንምስፍሕፋሕ 
ተካይዶ ዘላ ምንቅስቓስ ምዃኑ፡ ናይ 
ቀረባ ተዓዘብቲ ይጠቕሱ።

ማለዥያ፡ ንኩባንያ ማሕበራዊ መራኸቢ ‘ሜታ’ ትነቅፍ
ቀዳማይ ሚኒስተር ማለዥያ ኣንዋር 

ኢብራሂም፡ ኣብ ‘ፖሊሲ ሳንሱር’ 
ንኣመሪካዊ ኩባንያ ማሕበራዊ 
መራኸቢታት ‘ሜታ’ ነቒፉ።
እቲ ቀዳማይ ሚኒስተር ነቲ ነቐፌታ 

ዘስምዐ፡ ኩባንያ ሜታ - ንቕትለት ሓላፊ 
ፖሊቲካዊ ጉዳያት ሓማስ እስማዒል ሃኒያ 
ዝምልከት ቪድዮታትን መልእኽትታት፡ 

ካብ ማሕበራዊ መራኸቢታቱ ከምዝኣለየ 
ድሕሪ ምግላጹ እዩ።
ካብ ቤት-ጽሕፈት ናይ’ቲ ቀዳማይ 

ሚኒስተር ዝተመሓላለፈ ፍሉይ መግለጺ 
ብተወሳኺ፡ “ተግባራት ሜታ፡ ኣብ 
ልዕሊ ኩነታት ፍልስጤምን መራሕታን 
ኣድልዎ ከምዘሎ ብንጹር ዘርኢ እዩ” 
ኢሉ።

“ነዚ ጉዳይ እዚ ዝምልከት መብርሂ 
ክወሃብ ንጠልብ፣ ሜታ ይቕሬታ 
ክሓትት እውን ንጽበ” ክብል እቲ ቤት-
ጽሕፈት ወሲኹ ኣገንዚቡ።
ብዘይካ’ዚ፡ ቀዳማይ ሚኒስተር ማለዥያ-

ነበር ማሃቲር መሓመድ፡ ምዕራባውያን 
መራሕቲን ማሕበራዊ-መራኸቢታቶምን፡ 
ንእስማዒል ሃኒያ ግብረ-ሽበራዊ ዝብል 
ስም ብምሃቦም ኮኒኑ።
“ለውጢ ከምጽእ ዝኽእል ዝነበረ ሰብ 

እናተቐትለ፡ ምዕራባዊ ዓለም ስቕ ክብል 
እዩ መሪጹ። እኳ ደኣ ምስ እስራኤላውያን 
ወጊኑ - ኣብ ልዕሊ ፍልስጤማውያን 
ምጽናት ዓሌት እናተፈጸመ ርእዩ 
ከምዘይረኣየ ይኸውን ኣሎ” ክብል እቲ 
ቀዳማይ ሚኒስተር-ነበር ኣማሪሩ።
ሃኒያ፡ ዝሓለፈ ረቡዕ ኣብ ቴህራን 

- ኢራን  ኣብ ዝርከብ መንበሪኡ 
ብዝተኻየደሉ መጥቃዕቲ ከምእተቐትለ 
ይፍለጥ።


	PEG 1
	PEG 2
	PEG 3
	PEG 4
	PEG 5
	pEG 6
	PEG 7
	peg 8

